
Ifihan ti Jesu Kristi, ti Ọlọrun fifun Un, lati fihan fun awọn iranṣẹ Rẹ ohun ti ko lee ṣai ṣẹ ni 
lọọlọ; O si ranṣẹ, O si fi I han lati ọwọ angẹli Rẹ wa fun Johanu, iranṣẹ Rẹ.

Ẹni ti o jẹri Ọrọ Ọlọrun, ati ẹri Jesu Kristi, ati ti ohun gbogbo ti o ri.

Olubukun ni ẹni ti n ka; ati awọn ti o n gbọ Ọrọ Isọtẹlẹ yii, ti o si n pa nnkan wọnni ti a kọ 
sinu Rẹ mọ; nitori igba ku si dẹdẹ.

Johanu si ijọ meje ti n bẹ ni Eṣia; Oore-ọfẹ fun yin,ati alaafia, lati ọdọ Ẹni Ti o n bẹ, Ti o si ti 
wa, Ti o si n bọwa; ati lati ọdọ awọn Ẹmi meje Ti n bẹ niwaju Itẹ Rẹ;

Ati lati ọdọ Jesu Kristi, Ẹlẹri Olootọ, Akọbi ninu awọn oku, ati Alaṣẹ awọn ọba aye. Ẹni Ti o 
fẹ wa, Ti o si wẹ wa ninu ẹjẹ Rẹ kuro ninu ẹṣẹ wa,

Ti o si ti fi wa jẹ ọba ati alufaa fun Ọlọrun ati Baba Rẹ, Tirẹ ni ogo ati ijọba lae ati laelae. 
Amin.

Kiyesi i, O n bọ ninu awọsanma; gbogbo oju ni yoo si ri I, ati awọn ti o gun Un ni ọkọ pẹlu; 
ati gbogbo orilẹ-ede aye ni yoo si maa pohunrere ẹkun niwaju Rẹ. Bẹẹ naa ni. Amin.

Emi ni Alfa ati Omega, Ipilẹṣẹ ati Opin, ni Oluwa wi, Ẹni Ti o n bẹ, Ti o ti wa, Ti o si n bọ wa, 
Olodumare.

Emi Johanu, arakunrin yin ati alabapin pẹlu yin ninu wahala ati ijọba ati suuru ti n bẹ ninu 
Jesu, wa ninu erẹkuṣu ti a n pe ni Patimọsi, nitori Ọrọ Ọlọrun, ati nitori ẹri Jesu Kristi.

Mo wa ninu Ẹmi ni ọjọ Oluwa, mo si gbọ Ohun nla kan lẹyin mi, bi iro ipe,

O n wi pe, Emi ni Alfa ati Omega, Ẹni-Isaaju ati Ẹni-Ikẹyin; Ohun ti iwọ ba si ri, kọ Ọ sinu 
iwe, ki o si ran An si awọn ijọ meje; si Efesu, ati si Simaina, ati si Pagamu, ati si Tiatira, ati si 
Saadi, ati si Filadelfia, ati si Laodikea.

Mo si yipada lati wo Ohun Ti n ba mi sọrọ. Nigba ti mo yipada, mo ri ọpa fitila wura meje;

Ati láàárín awọn ọpa fitila naa, Ẹnikan Ti o dabi Ọmọ eniyan, Ti a wọ ni aṣọ ti o kanlẹ de 
ẹsẹ, Ti a si fi amure wura di ni ẹgbẹ.

Ori Rẹ ati irun Rẹ funfun bi ẹgbọn owu, o funfun bi sno; oju Rẹ si dabi ọwọn ina.

Ẹsẹ Rẹ si dabi ide daradara, bi ẹni pe a da a ninu ileru; Ohun Rẹ si dabi iro omi pupọ.

O si ni irawọ meje ni Ọwọ Ọtun Rẹ; ati lati ẹnu Rẹ wá ni Ida Oloju meji mimu ti jade; oju Rẹ 
si dabi oorun ti o n fi agbara rẹ ran.

Nigba ti mo ri I. Mo wolẹ ni ẹsẹ Rẹ bi ẹni ti o kú, O si fi Ọwọ Ọtun Rẹ le mi, O n wi fun mi 
pe, Maṣe bẹru; Emi ni Ẹni-Iṣaaju ati Ẹni-Ikẹyin.

Emi ni Ẹni Ti o n bẹ laaye Ti o si ku; si wo o Emi si wa laaye titi lae, Amin; Mo si ni kọkọrọ 
iku ati ti ipo-oku.

Kọwe ohun gbogbo ti iwọ ti ri, ati ti ohun ti n bẹ, ati ti ohun ti yoo hù lẹyin eyi.

Ohun ijinlẹ ti irawọ meje naa ti iwọ ri ni Ọwọ Ọtun Mi, ati ọpa fitila wura meje naa. Irawọ meje 
naa ni awọn angẹli ijọ meje naa; ati ọpa fitila meje naa ti iwọ ri ni awọn ijo naa.

ỌRỌ IṢAAJU SI ORI KIN-IN-NI

Iwe Ifihan 1:1-3.

Ifihan ti Jesu Kristi, ti Ọlọrun fifun Un, lati fihan fun awọn iranṣe Rẹ ohun ti ko lee ṣai ṣẹ ni 
lọọlọ; O si ranṣe O si fi I han lati ọwọ angẹli Rẹ wa fun Johannu Iranṣẹ Rẹ;

Ẹni ti o jẹri Ọrọ Ọlọrun, ati ẹri Jesu Kristi, ati ti ohun gbogbo ti o ri.

Olubukun ni ẹni ti n kà, ati awọn ti o n gbọ Ọrọ Isọtẹlẹ yii, ti o si n pa nnkan wọnni ti a kọ 
sinu Rẹ mọ; nitori igba ku si dẹdẹ.

Akọwe (ki i ṣe onkọwe) ti o kọ Iwe yii ni Johanu Mimọ. Awọn onpitan fi ohun ṣọkan wi pe o gbe ipa ti o 
gbẹyin ni igbesi aye rẹ ni Efesu, bi o tilẹ jẹ wi pe ni erekuṣu Patimọsi ni o wa nigba ti o kọ Iwe yii. Eyi ki I ṣe 
itan igbesi aye Johanu, ṣugbọn Ifihan Jesu Kristi ninu awọn igba ijọ ti n bọ wa ni. Ni ẹsẹ kẹta a pe Iwe naa ni 
asọtẹlẹ, ohun ti o si jẹ gẹlẹ ni yii.

A maa n saaba pe Iwe yii ni Iṣipaya Johanu Mimọ, ṣugbọn eyi ko ri bẹẹ. Ohun ti o jẹ ni Iṣipaya Jesu 
Kristi ti a fi le Johanu lọwọ lati fifun awọn Kristẹni gbogbo iran. Òhun ni Iwe kanṣoṣo ninu gbogbo Bibeli ti 
Jesu FUNRARARẸ kọ nipa fifi ara Rẹ han fun akọwe kan.

O jẹ Iwe ti o gbẹyin ninu Bibeli, sibẹsibẹ O sọ ibẹrẹ ati opin awọn sáà Ihinrere.

Ọrọ ti o duro fun ifihan ni ede Gririki ni,“apocalypse”, ti o tumọ si, “Ṣiṣi aṣọ ikele kuro.” Ṣiṣi aṣọ ikele 
kuro yii ni a ṣalaye ni pipe perepere ninu apẹẹrẹ agbẹgilere ti o n ṣi aṣọ kuro lori ere yíyá rẹ, ti o n fi i han 
olùwòran. Mimu iboju kuro, ani iṣipaya ohun ti o farasin tẹlẹ ri ni. Wayi o, ṣiṣi aṣọ ikele yii ki i ṣe iṣipaya Ẹni Ti 
Kristi n ṣe nikan ṣugbọn o jẹ IFIHAN IṢẸ RẸ NI ỌJỌ IWAJU NINU AWỌN IGBA IJỌ MEJE TI N BỌ WA.

Pataki iṣipaya lati ọwọ Ẹmi Mimọ si onigbagbọ otitọ jẹ ohun ti a ko lee tenumọ ju. Iṣipaya ṣe pataki si ọ 
ju bi o ti mọ lọ. Ki i ṣe Iwe Ifihan yii ni mo n sọrọ nipa rẹ ni pàtó, bikoṣe nipagbogbo Iṣipaya Ọrọ Ọlọrun. O ṣe 
pataki jọjọ si Ijọ. Njẹ o ranti ninu Iwe Matiu 16 nigba ti Jesu beere ibeere yii lọwọ awọn ọmọ ẹyin Rẹ wi pe,

“Tani awọn eniyan n fi Emi Ọmọ-Ẹniyan pe?

Wọn si wi fun Un pe, Omiran ni, Johanu Baptisti; omiran wi pe, Elija; awọn ẹlomiran ni, 
Jeremaya, tabi ọkan ninu awọn wolii.

O bi wọn leere, wi pe,Ṣugbọn tani ẹyin n fi Mi pe?

Simon Peteru dahun, wi pe, Iwọ ni Kristi naa, Ọmọ Ọlọrun Alaaye ni Iwọ I ṣe.

Jesu si dahun O wi fun un pe, Alabukun fun ni iwọ Simoni Ọmọ-jona; ki i ṣe ẹran-ara, ati ẹjẹ 
ni o ṣaa fi eyi han ọ, ṣugbọn Baba Mi Ti n bẹ ni Ọrun.

Emi si wi fun ọ pẹlu pe, Iwọ ni Peteru, lori apata yii ni Emi o kọ ijọ Mi le; ẹnu-ọna ipo-oku ki 
yoo si lee bori rẹ“.

Awọn ọmọ ijọ aguda sọ wi pe lori Peteru ni a kọ Ijọ le. Eyi jẹ ironu eniyan ti ko ni Ẹmi Ọlọrun. Bawo ni 
Ọlọrun yoo ṣe kọ Ijọ lori ọkunrin kan ti ko-lẹ́sẹ̀-n-lẹ to bẹẹ gẹgẹ ti o sẹ́ Jesu Oluwa, ti o si n ṣepe bi o ti n ṣe 
bẹẹ? Ọlọrun ko lee kọ ijọ Rẹ le ori ẹnikẹni ti a bi ninu ẹṣẹ. Ki i si ṣe wi pe okuta kan wa ni ilẹ nibẹ bi ẹni wi pe 
Ọlọrun ti ya ilẹ ti wọn ti n sọrọ naa si mimọ. Ko si ri bi awọn Alatako-ijọ-Aguda ṣe n sọ wi pe a kọ ijọ lori Jesu. 
IṢIPAYA Ẹni Ti O jẹ ni a kọ ọ le. Ka A bi a ti kọ Ọ, “Ẹran ara ati ẹjẹ kọ ni o FI I HAN Ọ. ṢUGBỌN BABA MI NI O 
FI I HAN ati LORI APATA YII (IṢIPAYA) NI EMI YOO KỌ IJỌ MI LE”. A kọ ijọ lori iṣipaya, ani lori, “Bayi ni Oluwa 
wi.”

Bawo ni Abẹli ṣe mọ ohun ti o yẹ ki o ṣe lati rú ẹbọ ti o tọ si Ọlọrun? Nipa igbagbọ o gba iṣipaya ẹjẹ naa. 
Kaini ko ri iru iṣipaya bẹẹ gba (bi o tilẹ jẹ wi pe o mọ ofin) nitori naa ko lee rú ẹbọ ti o tọ́. Iṣipaya lati ọdọ 
Ọlọrun ni iyatọ láàárín wọn, oun kan naa ni o si fun Abẹli ni lye Ainipẹkun. Wayi o, o lee gba ohun ti oluṣọ-
agutan wi tabi ohun ti ile-ẹkọ Bibeli wi, bi o tilẹ jẹ wi pe a lee kọ ọ lati ọwọ ẹni ti o ni ẹbun ọrọ sisọ, titi di igba ti 
Ọlọrun yoo fi han ọ wi pe Jesu ni Kristi ati wi pe Ẹjẹ naa ni O n wẹ ọ mọ, ati wi pe Ọlọrun ni Olugbala rẹ, o ko 
lee ni Iye Ainipẹkun. Iṣipaya ti Ẹmi Mimọ ni o n ṣe iṣẹ yii.

Wo o, mo sọ wi pe Iwe lfihan jẹ Iṣipaya Jesu ati ohun ti O n ṣe ninu awọn ijọ fun awọn igba ijọ mejeeje. 
O jẹ iṣipaya Ọrọ Ọlọrun nitori awọn ọmọ ẹyin paapaa ko mọ awọn Otitọ ti a kọ silẹ wọnyi. A ko ṣí awọn Ọtitọ 
wọnyi payá ṣaaju akoko yii. Ṣe o ranti wi pe ninu Iwe Iṣe Awọn Apọsteli wọn tọ Jesu wa, wọn si beere lọwọ 
Rẹ wi pe, “Njẹ nisisinyi ni Iwọ yoo da ijọba pada fun Israẹli bi?” O si dahun wi pe, “Ki i ṣe fun yin lati mọ igba 
tabi akoko.” Awọn eniyan wọnyi ṣi n ro wi pe Jesu yoo ni ijọba aye kan, ṣugbọn ijọba Ẹmi ni Jesu yoo gbe 
kalẹ. Ni gba naa lọhun Oun paapaa ko lee sọ ipa ti Oun yoo ko ninu rẹ nitori Baba ko i ti fi I han An. Ṣugbọn 
nisisinyi lẹyin iku ati ajinde Rẹ, paapaa ni asiko yii ninu iṣẹ agbawi Rẹ, O wa lee sọ ọ di mímọ̀ ninu Iṣipaya 
Ara Rẹ fun Johanu ohun ti Ogo Rẹ ati Ifarahan-isọkalẹ Rẹ si inu Ijọ yoo jẹ, ti yoo si ṣe.

Ninu iṣipaya yii O n sọ fun wa ohun ti opin eṣu yoo jẹ, O n sọ bi Oun yoo ṣe fi ìyà jẹ eṣu ati bi Oun yoo 
ṣe ju u si inu adagun ina. O n fi opin awọn ẹni buburuti n tẹlẹ Satani han. Eṣu si korira eleyi.

Njẹ o ti fi igba kan ri kiyesi bi eṣu ṣe korira meji ninu awọn iwe Bibeli ju awọn iyoku lọ? Ni gbogbo igba ni 
eṣu n gbogun ti Iwe Jẹnẹsisi ati Iwe Ifihan nipasẹ awọn ẹlẹkọ-ijinlẹ-ẹsin ti igbalode ati awọn eke onimọ-ijinlẹ 
sayẹnsi. Ninu awọn Iwe mejeeji wọnyi ni a ti ri ipilẹṣẹ eṣu, awọn ọna buburu rẹ ati iparun rẹ. Idi ni yii ti eṣu fi 
n gbogun ti awọn Iwe mejeeji wọnyi. Eṣu ko fẹ ki a tu aṣiri oun, ṣugbọn ninu awọn iwe mejeeji wọnyi, a fi 
ohun ti o jẹ gẹlẹ han. Jesu sọ nipa Satani wi pe, “ko ni ipa-kí-pa ninu Mi, bẹẹni Emi ko si ni ipa-ki-pa ninu rẹ”. 
Bi o tilẹ jẹ wi pe eṣu fẹ sọ gbolohun yii di irọ, ko lee ṣe bẹẹ. Nitori naa o n sa gbogbo ipa ti o lee sa lati pa 
igbẹkẹle ninu Ọrọ Ọlọrun run. Ṣugbọn nigba ti ijọ ba kọ̀ lati gba eṣu gbọ, ti o si gba iṣipaya Ọrọ Ọlọrun lati 
ọwọ Ẹmi Mimọ gbọ, ogun ọrun-apaadi ko lee bori rẹ.

Ti o ba gba mi laaye, mo fẹ sọ ọrọ kan nihin lati inu iṣẹ-iriju-iwaasu mi. Gbogbo yin ni ẹ mọ wi pe ẹbun ti 
n bẹ ninu mi yii ga ju ti agbara ẹda lọ. O jẹ ẹbun nipasẹ eyi ti Ẹmi Mimọ n mọ awọn aisan ati awọn ero ọkan 
eniyan, ati awọn ohun ikọkọ ti o jẹ wi pe Ọlọrun nikan ni O lee mọ ọn, ti yoo si ṣi wọn paya fun mi. Ìbá wu mi 
ki o lee duro ti mi, ki o si ri oju awọn eniyan naa nigba ti eṣu ba mọ wi pe a fẹ tu aṣiri oun. Bayi o, a ko sọrọ 
nipa eniyan naa. Ohun ti n ṣẹlẹ ni wi pe eṣu ti fi ẹsẹ mulẹ ninu igbesi-aye wọn nipa ẹṣẹ, aibikita ati aisan. 
Ṣugbọn i ba dara ki o ri oju wọn. Eṣu mọ wi pe a fẹ tu aṣiri oun, nitori naa awọn iyipada ti o yatọ patapata yoo 
wa han loju awọn eniyan naa. Ẹru n ba Satani ni. O mọ wi pe Ọlọrun ṣetan lati jẹ ki awọn eniyan naa mọ iṣẹ 
ọwọ oun. Idi ni yii ti o fi korira irufẹ awọn ipade bawọnyi gidigidi. Nigba ti a ba pe orukọ awọn eniyan, ti a si sọ 
aisan ti n ṣe wọn, Satani a maa korira rẹ. Ṣugbọn kin ni ohun ti n ṣẹlẹ? Ki i ṣe afọṣẹ eniyan lasan, kii ṣe ifi-
agbara-eṣu mọ ero-ọkan-eniyan ti o wa lokerere, ki i si i ṣe oṣo. IṢIPAYA lati ọwọ Ẹmi Mimọ ni. Ọna kan ṣoṣo 
yii ni mo fi lee mọ awọn nnkan wọnyi. Nitootọ, eniyan lasan ti ko ni Ẹmi Ọlọrun yoo pe e ni ohun gbogbo ti o 
yatọ si Ẹmi Mimọ.

Jẹ ki n fi idi miiran ti eṣu fi korira Iwe Ifihan Jesu Kristi láàárín Ijọ yii han ọ. Idi naa ni wi pe eṣu mọ wi pe 
Jesu jẹ ọkan naa lana, loni ati titi ayeraye, ati wi pe Ki I yipada. Eṣu mọ eleyi ju idamẹsan ninu mẹwa awọn 
ẹlẹkọ-ijinlẹ-awọn-ẹsin-aye lasan lọ. O mọ wi pe ni iwọn igba ti Ọlọrun ko lee yipada ninu Iwa-ẹda Rẹ, bẹẹ 
gẹgẹ ni ko lee yipada ninu awọn ọna Rẹ. Nitori eyi, eṣu mọ dajudaju wi pe Ijọ akọkọ, ti ọjọ Pẹntikọsti, ti o ni 
agbara Ọlọrun (ti n fi Maaku 16 han ni arigbamu) ni Ijọ Otitọ ti Jesu pe ni Ijọ TIRẸ. Gbogbo awọn iyoku lẹyin 
eleyi jẹ eke. Wọn ni lati jẹ bẹẹ.

Nisisinyi ranti eleyi. Kristi ninu Ijo Otitọ jẹ itẹsiwaju Iwe Iṣe Awọn Apọsteli. Ṣugbọn Iwe Ifihan fi i han bi 
ẹmi aṣodi-si-Kristi yoo ṣe wọ inu ijọ, ti yoo si ṣọ ọ di alaimọ, nipa sísọ ijọ di ko-gbona-ko-tutu, alasa lasan, ati 
alai-lagbara. O tu aṣiri eṣu, o n fi awọn iṣẹ rẹ han (ilepa lati pa awọn eniyan Ọlọrun run) ati lati sọ Ọrọ Ọlọrun 
di otubantẹ) titi di igba ti a o fi ju u si inu adagun ina. O n gbogun ti eyi. Ara rẹ ko gba a. O mọ wi pe bi awọn 
eniyan naa ba ni IFIHAN OTITỌ ti IJỌ OTITỌ ati ohun ti o jẹ, awọn Otitọ ti o gbagbọ ati wi pe o LEE ṢE 
AWỌN IṢE TI O PỌ SII NAA, yoo jẹ ọmọ ogun ti-a-ko-lee-ṣẹgun. Ti awọn eniyan ba ni iṣipaya Otitọ nipa 
awọn ẹmi mejeeji ti n ṣiṣẹ láàárín ijọ onigbagbọ, ti wọn ba fi Ẹmi Ọlọrun da ẹmi aṣodi-si-Kristi-mọ, ti wọn si fi 
agbara Rẹ kọju ija si i, eṣu yoo jẹ alailagbara niwaju wọn. A o ṣẹgun eṣu dajudaju loni gẹgẹ bi a ti ṣẹgun rẹ 
nigba ti Kristi bori gbogbo ilepa rẹ lati gba agbara lori Oun ninu aginju. Bẹẹ ni, eṣu korira iṣipaya Ọrọ Ọlọrun. 
Ṣugbọn awa fẹran rẹ. Pẹlu iṣipaya Otitọ ni igbesi aye wa, awọn ogun ọrun-apaadi ko lee bori wa, awa ni yoo 
bori wọn.

Iwọ yoo ranti wi pe mo ti sọ ṣaaju ni ibẹrẹ iwaasu yii wi pe, Iwe ti a n kẹkọ ninu rẹ yii jẹ iṣipaya Jesu, 
Funrarare, gan an ninu ijọ ati iṣẹ Rẹ ni awọn igba ti yoo hu wa lẹyin ọla. Bẹẹ naa ni mo tun sọ wi pe bi Ẹmi 
Mimọ ko ba fun ni ni iṣipaya a ko lee ri iṣipaya. Bi a ba mu awọn ero mejeeji wọnyi papọ a o ri i wi pe ki i ṣe 
kikẹkọ lasan ati ṣiṣe aṣaro ni yoo lee sọ Iwe Ifihan yii di okodoro. Agbara Ẹmi Mimọ ni o gba lati ṣe eyi. Eyi 
tumọ si wi pe a ko lee ṣi Iwe yii paya fun ẹnikẹni lasan bikoṣe ẹgbẹ awọn akanda eniyan kan. Ẹnikan ti o jẹ 
wolii ariran ni yoo lee ṣe eyi. Yoo gba ẹbun lati lee gbọ Ohun Ọlọrun. Yoo gba ikọni ti o ga ju ti eniyan lọ, ki i 
ṣe wi pe ki akẹkọ kan lasan maa fi ẹsẹ Bibeli kan wé omiran, bi o tilẹ jẹ wi pe eyi dara. Ayaafi bi Ẹmi Mimọ ba 
fi ijinlẹ Ọrọ Ọlọrun kọni Ko lee ye ni laelae. Bawo ni o ṣe ṣe pataki fun wa to lati gbọ Ohun Ọlọrun ati lati ṣí 
ọkan wa paya silẹ, ki a si wá jọwọ ara wa silẹ fun Ẹmi Mimọ lati gbọ ati lati ni imọ.

Gẹgẹ bi mo ti ṣe sọ ṣaaju, Iwe yii (Ifihan) ni o pari Iwe Mimọ. Ibi ti o yẹ Ẹ gẹlẹ ninu Iwe Mimọ ni a fi I si; ni 
ipari. Wayi o, o wa lee ri idi naa ti O fi sọ wi pe, ẹnikẹni ti o ba ka A tabi ti o gbọ Ọ paapaa jẹ alabukun. Iṣipaya 
Ọlọrun ni yoo fun ọ ni aṣẹ lori eṣu. O wa lee ri idi rẹ ti o fi jẹ wi pe ẹni ti o ba ṣe afikun tabi ayọkuro ninu Ọrọ 
Ọlọrun yoo di ẹni ifibu. Yoo ri bẹẹ, nitori wi pe tani lee fi kun tabi ki o yọ kuro ninu iṣipaya pipe ti Ọlọrun ki o si 
lee ṣẹgun ọta. Bi o ti ṣe rọrun to ni yii. Ko si ohunkohun ti o ni agbara ti n ṣẹgun bi iṣipaya Ọrọ Ọlọrun. Wo o, 
ninu ẹsẹ kẹta, a paṣẹ ibukun si ori ẹnikẹni ti o ba gbọ Ọrọ Iwe yii. Mo ro wi pe eyi n tọka si aṣa Majẹmu 
Laelae ninu eyi ti awọn alufaa maa n ka Ọrọ Ọlọrun ni owurọ si etigbọ awọn eniyan. Ṣe o ri i, ọpọlọpọ awọn 
eniyan naa ni ko lee kawe, nitori naa, alufaa ni lati ka Ọrọ Ọlọrun si etigbọ wọn. Niwọn igba ti o jẹ Ọro 
Ọlọrun, ibukun Ọlọrun wa lori Rẹ. Ko ṣe pataki boya a ka Ọrọ naa ni,tabi boya a gbọ Ọ.



4Ifihan ti Jesu Kristi

“Akoko ku si dẹdẹ”. Ki o tó tó igba yii akoko kò i ti ku si dedẹ.Ninu ọgbọn ati ijọba Ọlọrun,Ifihan nla yii (bi 
o tilẹ jẹ wi pe Ọlọrun mọ Ọn ni ẹkunrẹrẹ) ko lee di mímọ̀ ṣaaju igba yii. Bayi, ni oju ẹsẹ, a kọ ilana kan -
iṣipaya Ọlọrun fun igba kọọkan yoo wa ni igba ijọ naa nikan ati ni asiko kan pato. Wo itan orilẹ-ede Israẹli. 
Iṣipaya ti Ọlọrun fifun Moṣe wa ni igba kan pato ni asiko igbe-aye awọn ọmọ Israẹli, ati paapaa, o wa nigba ti 
awọn eniyan naa sọkun ni ohun rara si Ọlọrun. Jesu, Tikalararẹ, wa ni ẹkunrẹrẹ igba, ni iwọn igba ti Oun 
paapaa jẹ ẹkunrẹrẹ Ifihan Ọlọrun Kanṣoṣo. Ati ninu igba ijọ yii (Laodekia) Iṣipaya Ọlọrun yoo wa ni akoko Tirẹ 
ti o wọ. Ko ni pẹ́ de,bẹẹ si ni ko ni de ṣaaju igba Tirẹ. Ṣe aṣaro lori eleyi ki o si ṣe igbọran si i de oju ami, 
nitori a wa ni opin igba loni.

IFI-ARA-ẸNI-HAN

Iwe Ifihan 1:4-6.

“Johanu si ijọ mẹjẹ ti n bẹ ni Eṣia: Oore-ofẹ fun yin, ati alaafia, lati ọdọ Ẹni Ti o si ti Wa, Ti o 
si n bọwa; ati lati ọdọ awọn Ẹmi meje Ti n bẹ niwaju Itẹ Rẹ.

Ati lati ọdọ Jesu Kristi, Ẹlẹri Olootọ, Akọbi ninu awọn oku, ati Alaṣẹ awọn oku, ati Alaṣẹ 
awọn ọba aye.

Ẹni Ti o fẹ wa, Ti o si wẹ wa ninu Ẹjẹ Rẹ kuro ninu ẹṣẹ wa, Ti o si ti fi wa jẹ ọba ati alufa fun 
Ọlọrun ati Baba Rẹ; Tirẹ ni ogo ati ijọba lae ati laelae. Amin.“

Apeja ọrọ yii, Eṣia, ni Asia Minor. O jẹ ilẹ kekere kan ti titobi rẹ to ti Indiana (Indiana jẹ ipinle kan ni orile-
ede Amẹrika). A diidi ṣa awọn ijọ mejeeje wọnyi ti n bẹ ni Esia jade láàárín gbogbo awọn ijọ ti o wa nibẹ nitori 
awọn iwa ati iṣe wọn, awọn iwa ati iṣe kan naa ti a o ri ninu awọn igba ijọ meje ọtọọtọ ti yoo tẹle ara wọn ni 
iṣisẹ-n-tẹle ni ọpọlọpọ ọgọrun ọdun ti n bọ ni ọjọ iwaju.

Awọn Ẹmi meje niwaju Itẹ naa ni Ẹmi Ọlọrun Ti o wa ninu ọkọọkan ninu awọn ojiṣẹ-Ohun-Ọlọrun, Ti n 
fun wọn ni iṣẹ-iriju-iwaasu wọn fun igba ijọ ninu eyi ti ọkọọkan wọn gbe.

Wayi o. Gbogbo awọn gbolohun wọnyi, “Ẹni Ti n bẹ”, ati “Ti o si ti wa,” ati “Ti o si n bọwa”, ati, “Ẹlẹri 
Olootọ”, ati, “Akọbi Ninu awọn Oku”, ati, “Alaṣẹ awọn ọba aye”, ati, “Alfa ati Omega”, ati, “Olodumare” jẹ́  
apele ati apejuwe ẸNIKAN, ANI ẸNIKAN ṢOṢO NAA, Ẹni Ti I ṣe Jesu Kristi Oluwa, Ẹni Ti o wẹ̀ wa nu kuro 
ninu ẹṣẹ wa ninu ẹjẹ Oun Tikalararẹ.

Ẹmi Ọlọrun ninu Johanu sọrọ bayi lati lee gbe Jesu ka iwaju wa gẹgẹ bi Ọlọrun Ti o ga julọ ati lati fi Ẹni 
Ti Ọlọrunn ṣe han wa gẹgẹ bi Ọlọrun KANṢOṢO. Ẹkọ-àdámọ̀ nlanla kan wa loni wi pe Ọlọrun mẹta ni n bẹ 
dipo ọkan. Ṣugbọn iṣipaya ti a fifun Johanu lati ọwọ Jesu, Funrararẹ ṣe atunṣe ẹkọ-adamọ yii. Ki i ṣe wi pe 
Ọlọrun mẹta ni o wa, bikoṣe Ọlọrun kan Ti n ṣiṣẹ ni ipo-iṣẹ mẹta. Ọlọrun KAN Ti o ni àpèlé mẹta, Baba, 
Ọmọ, Ẹmi Mimọ, ni n bẹ. Iṣipaya nla yii ni ijọ akọkọ ni, o si di dandan ki a da a pada si inu ijọ ni ọjọ ikẹyin yii 
pẹlu ilana ìtẹ̀bọmi pipe.

Awọn-ẹlẹkọ ijinlẹ-awọn-ẹsin-aye ti igbalode ko ni gba ohun ti mo sọ yii nitori ohun ti a kọ a sinu iwe-iroyin 
Onigbagbọ nla kan ni yii.“Ẹkọ naa (lori mẹtalokan) jẹ kókó pataki ninu ohun ti Majẹmu Laelae n sọ. Ni gbogbo 
ọna oun pẹlu ni koko pataki ninu ohun ti Majẹmu Titun n sọ. Gẹgẹ bi Majẹmu Laelae ti lodi gbaa si i wipe 
Ọlọrun ju ọkan lọ, bẹẹ naa ni Majẹmu Titun lodi si i. Sibẹ, Majẹmu Titun n kọni yekeyeke wi pe Baba jẹ 
Ọlọrun, Ọmọ naa si jẹ Ọlọrun, ati wi pe Ẹmi Mimọ pẹlu jẹ Ọlọrun, ati wi pe awọn mẹtẹẹta wọnyi KI IṢE ipa 
mẹta Ẹni kan ṣoṣo, bikoṣe awọn Ẹni Mẹta ti Wọn wa ni ibaṣepọ tootọ láàárín ara wọn. Nihin ni a ri ẹkọ nla ti 
Ẹni Mẹta Ti I ṣe Ọlọrun kan”.

Bẹẹ ni wọn tun wi pe, “Ọlọrun, ni ibamu pẹlu Bibeli, ki I kan I ṣe Ẹnikan, bikoṣe ẹni mẹta ninu Ọlọrun 
kan. Eyi ni ijinlẹ nla ti Mẹtalọkan”.

Akiika. Bawo ni ẹni mẹta ṣe lee wà ninu Ọlọrun kan? Ki i se wi pe Bibeli ko wi bẹ ẹ nikan, ṣugbọn o fi 
han wi pe ironu wọn yi paapaa ko tilẹ mu ọgbọn lọwọ rara rara. Awọn ẹni mẹta ọtọọtọ bi a tilẹ fi eroja kan naa 
ṣẹ iṣẹda wọn jẹ orisa mẹta, lai jẹ bẹẹ, ede ko ni itumọ mọ rara.

Ṣaa fi ẹti si awọn ọrọ wọnyi lẹẹkan si i, “Emi ni Alfa ati Omega, Ẹni isaaju ati Ẹni ikẹyin, bẹẹ ni Oluwa wi, 
ẸniTi o Wa, Ti o si Ti Wa, Ti o si n Bọ Wa, Olodumare”. Ọlọrun ni Yii. Eyi ki I ṣe wolii, eniyan lasan. Ọlọrun Ni. 
Eyi ki I ṣe iṣipaya Ọlọrun mẹta bikoṣe Ọlọrun KAN, Olodumare.

Nigba ti ijọ bẹrẹ, wọn ko gba Ọlọrun mẹta gbọ. Iwọ ko lee ri iru igbagbo bayi láàárín awọn aposteli. Lẹyin 
igba aye awọn aposteli ni ẹkọ yii wọ inu ijọ ti o di oun nla ati ẹkọ opomulero pataki ni akoko igbimọ Nikia. Ẹkọ 
Ẹni Ti Ọlọrun I ṣe mu ki ijọ ya si mẹji ni Nikia. Lati inu iyapa yii ni awọn ẹgbẹ alasẹ-kọja-ala meji ti jade. Ọkan 
ninu wọn gbagbọ wi pe Ọlọrun pupọ ni n bẹ, wọn si gba Ọlọrun mẹta  gbọ,  awọn  keji  gbagbọ  wipe  Ọlọrun

ẹyọkan ti ko ni ipo-iṣẹ mẹta ni n bẹẹ. Bi o ti lẹ jẹ wi pe ilẹ fẹ si i diẹ ki ẹkọ keji to gbilẹ, o ṣaa gbilẹ dandan, o si 
wa pẹlu wa loni. Ṣugbọn Iṣipaya ti Ẹmi fun Johanu si awọn ijọ ni wi pe, “Emi ni Jesu Kristi Oluwa, Emi ni 
Ohun GBOGBO ti Ọlọrun jẹ. Ko si Ọlọrun miiran mọ.” O si fi ontẹ Rẹ tẹ Iṣipaya yii.

Gba eyi yẹ wo: Tani i ṣe Baba Jesu? Matiu 1:8 wi pe, “O loyun lati ọwọ Ẹmi Mimọ.” Ṣugbọn 
Jesu,Funrararẹ, wi pe Ọlọrun ni Baba Oun. Ọlọrun Baba ati Ọlọrun Ẹmi Mimọ gẹgẹ bi a ti maa n saba lo 
awọn ọrọ wọnyi jasi wi pe ỌKAN ni Baba ati Ẹmi Mimọ. Ni tootọ ọkan ni Wọn, bi bẹẹ kọ Baba meji ni Jesu ni. 
Ṣugbọn kiyeṣi i, Jesu wi pe Ọkan ni Oun ati Baba Oun - ki i ṣe meji. Itumọ eyi ni wi pe ỌKAN ni Ọlọrun.

Niwọn igba ti eyi jẹ otitọ ni ibamu pẹlu akọsilẹ-itan ati Ọrọ Ọlọrun, o jẹ kayefin fun awọn eniyan ibi ti ẹkọ 
mẹtalokan ti wa. Ẹkọ yii di ẹkọ ipilẹ opomulero ni ibi ipade Igbimọ Nikia ti a ṣe ni ọdun 325 L.I.A.O. Mẹtalọkan 
yii (ọrọ ti o lodi si Bibeli ni gbogbo ọna yii) jẹ jade lati inu ọpọlọpọ oriṣa ti awọn ara Roomu n bọ. Awọn ara 
Roomu ni ọpọlọpọ orisa ti wọn n gba adura si. Bẹẹ ni wọn n ma gbadura si awọn Baba nla wọn gẹgẹ bi 
alagbawi. Ẹkọ mẹtalọkan yi i jẹ igbẹsẹ lati fun awọn orisa atijọ wọnni ni orukọ tuntun. Nitori naa, a n fi orukọ 
awọn ẹniyan mimọ pe wọn ki o ba lee fi ara jọ Ọrọ Ọlọrun. Bayi, dipo Jupiter, Venus, Mars, abb., a n pe wọn 
ni Pọọlu, Peteru, Fatima, Christopher, abb., abb., Ẹsin ibọriṣa wọn ko Iee ṣe e ṣe pẹlu igbagbọ ninu Ọlọrun 
kanṣoṣo, nitori naa wọn pin Ọlọrun si mẹta, wọn si sọ awọn ẹni mimọ di alagbawi gẹgẹ bi wọn ṣe sọ awọn 
baba nla wọn di alagbawi wọn.

Lati igba yii naa ni awọn eniyan ti kùnà lati ni oye wi pe Ọlọrun kan Ti o ni ipo-iṣẹ mẹta tabi ìfarahàn-
fáráyérí mẹta ni n bẹ. Wọn mọ wi pe Ọlọrun kan ni n bẹ ni ibamu pẹlu Ọrọ Ọlọrun, ṣugbọn wọn gbiyanju lati 
sọỌ di ẹkọ agbayanu kan eyi ti o wi pe Ọlọrun dabi idi ọsan ṣikiti kan, ani wi pe Ọlọrun jẹ eniyan mẹta ọtọọtọ 
ti o ni Ẹda Ọlọrun dọgba-n-dọgba. Ṣugbọn Ọrọ Ọlọrun sọ ni kedere ninu Iwe Ifihan wi pe, Jesu naa ni “Ẹni Ti 
n Bẹ”, “Ẹni Ti o ti Wa” ati “Ẹni Ti n Bọ Wa.”“Oun ni Alfa ati Omega,” eyi ti o tumọsi wi pe, “Oun ni lati ”A deY“ 
tabi OUN NI GBOGBO RẸ. Oun ni ohun gbogbo-Olodumare. Oun ni Òdòdò Ṣaroni, Liliti Afonifoji, Irawọ 
Owurọ Ti o Mọlẹ, Ẹka Ododo, Baba, Ọmọ ati Ẹmi Mimọ. Oun ni Ọlọrun, Ọlọrun Olodumare. ỌLỌRUN 
KANṢOṢO.

Timoti kin-in-ni 4;16 sọ wi pe, “Lai si iyemeji, titobi ni ohun ijinlẹ iwa-bi-Ọlọrun, Ẹni Ti a fihan ninu ara, Ti 
a dalare ninu Ẹmi, Ti awọn angeli ri, Ti a waasu Rẹ láàárín awọn orile-ede, Ti a gbagbọ ninu aye, Ti a gba 
soke sinu Ogo”. Ohun ti Bibeli sọ ni yii. Ko sọ ohunkohun nipa ẹni kin-in-ni tabi ẹni keji tabi ẹni kẹta nihin. O 
ṣo wi peỌlọrun fi ara han gẹgẹ bi eniyan. Ọlọrun kan ṣoṣo. ỌLỌRUN KANṢOṢO yii farahan ninu ara. O yẹ 
ki eleyi to lati fi ẹnu ọrọ naa jona. Ọlọrun wá ni aworan eniyan. Iyẹn ko sọ Ọ diỌLỌRUN MIIRAN. ỌLỌRUN 
NI, ỌLỌRUN KAN NAA. Iṣipaya ni o jẹ ni igba naa, iṣipaya naa ni loni. Ọlọrun Kanṣoṣo.

Ẹ jẹ ki a pada lọ si inu Bibeli ki a si ri ohun ti O jẹ ni ibẹrẹ ni ibamu pẹlu iṣipaya Ara Rẹ ti O fi fun ni. 
Jehofa Nla naa fi ara han Israẹli ninu Ọwọn Ina. Gẹgẹ bi Angẹli Majẹmu naa O gbe ninu Ọwọn Ina, O si dari 
Israẹli lojoojumọ. Ni tẹmpili O kede bibọ Ara Rẹ pẹlu Ikuku Nla kan. Lẹyin eyi ni ọjọ kan, O fi ara han ninu ara 
kan Ti a bi nipasẹ wundia; ani eyi ti a pese silẹ fun Un. Ọlọrun Ti o rababa lori agọ awọn Israeli ti wá gbe agọ 
ẹran ara wọ, O si n gbe gẹgẹ bi eniyan láàárín awọn eniyan. Ṣugbọn ỌLỌRUN KAN NAA ni.

Bibeli kọ ni wi pe ỌLỌRUN N GBE INU KRISTI. ARA naa ni Jesu. Ni inu Rẹ ni gbogbo ẹkunrẹrẹ Ẹni Ti 
Ọlọrun I ṣe n gbe NINU ARA. Ko si ohun ti o tun lee ye ni yekeyeke ju eyi lọ. Ijinlẹ, bẹẹ ni. Ṣugbọn otitọ gidi 
ponbele ni-ko si lee han kedere ju eyi lọ. Nitori naa ti Ọlọrun ko ba jẹ ẹni mẹta ni igba naa, Ko lee jẹ ẹni mẹta 
loni. ỌLỌRUN KAN: Ọlọrun yii kan naa ni o di eniyan ẹlẹran ara.

Jesu sọ wi pe, “Mo ti inu Ọlọrun wa, Mo ti si n lọ (pada) si inu Ọlọrun.” Johanu 16:27-28. Ohun ti o ṣẹlẹ 
gan an ni yii. O kuro lori ilẹ aye ni ipasẹ iku, isinku, ajinde ati igoke-re-Ọrun Rẹ. Lẹyin naa, Pọọlu ba A pade ni 
ọna Damasku, O si ba Pọọlu sọrọ, O wi pe, “Sọọlu, Sọọlu, eeṣe ti iwọ fi n ṣe inunibini si Mi?” Pọọlu si wi pe, 
“Tani Ọ Oluwa? O si wi pe, ”Emi ni Jesu.“ O jẹ Ọwọ Ina, Imọle Ti o lee fọ ni loju. O ti yipada si ipo ti O kọkọ 
wa gẹgẹ bi O ti sọ wi pe Oun yoo ṣe. O pada si ipo kan naa Ti o wa ki O to gbe Agọ ẹran ara wọ. Bayi gẹlẹ 
ni Johanu ṣe ri I. Johanu 1:18, ”Ko si ẹni ti o ri Ọlọrun ri; ọmọ kanṣoṣo, Ti n bẹ ni ookan aya Baba, Oun naa 
ni O sọ Ọ di mímọ̀.“ Ṣe akiyesi ibi ti Johanu sọ wi pe Jesu WA. O n bẹ NI ookan aya Baba.

Luku 2:11 sọ wi pe,

“Nitori a bi Olugbala fun yin loni ni ilu Dafidi, Ti i ṣe Kristi Oluwa.”

A bi I ni Kristi, ni ijọ kẹjọ a kọ Ọ ni ila, a si sọ Ọ ni Jesu, gẹgẹ bi angẹli naa ti sọ fun wọn ṣaaju. A bi mi ni 
Branham. Ni igba ti a bi mi, a sọ mi orukọ kan ti i ṣe William. Kristi Ni, ṣugbọn a fi Orukọ kan fun Un nihin 
láàárín awọn eniyan. Àgọ́ ode ti awọn eniyan lee fi oju ri ni a pe ni Jesu. Oluwa Ogo ni, Olodumare naa ti O fi 
ara han ninu ẹran ara. Oun ni Ọlọrun Baba, Ọmọ, ati Ẹmi Mimọ. Oun ni gbogbo rẹ.

Baba, Omọ, ati Ẹmi Mimọ jẹ apele lasan. Wọn ki i ṣe orukọ. Idi  eyi  ni  a  fi  n  ṣe  iribọmi  ni  Orukọ  Jesu

Kristi Oluwa, nitori Eyi jẹ orukọ, ki I ṣe apele. Oun ni Orukọ awọn apele wọnni. O da bi ẹni wi pe ki a mu ọmọ 
ọkunrin jòjòló tuntun kan ki a sọ ọ ni orukọ. Ọmọ tuntun ni ohun ti ọmọ naa jẹ, ọmọ ọkunrin ni apele rẹ, a si 
sọ ọ ni John Henry Brown. Iwọ ko kan lee ṣe iribọmim ni Orukọ Jesu lasan. Ẹgbẹgbẹrun Jesu ni n bẹ ninu 
aye, ẹgbẹgbẹrun ni o ti wa ṣaaju Jesu Olugbala wa. Ṣugbọn ọkan pere ninu wọn ni a bi ni Kristi, “Jesu Kristi 
Oluwa”.

Awọn eniyan n sọ wi pe Jesu ni Ọmọ Ọlọrun Ainipekun. Njẹ gbolohun yii ko tako ara rẹ bi? Tani o gbọ wi 
pe, “Ọmọkunrin” kan wa ti ko ni ibẹrẹ aye ri? Awọn ọmọkunrin maa n ni ibẹrẹ, ṣugbọn Eyi Ti o jẹ Ainipekun 
ko ni ibẹrẹ. Oun naa ni Ọlọrun Aye Ainipẹkun (Jehofa) Ti o farahan ninu ẹran ara.

Ninu Ihinrẹrẹ Johanu, Ọrọ Ọlọrun wi pe,

“Lati atetekọṣe ni Ọrọ wa, Ọrọ naa si wa pẹlu Ọlọrun, Ọlọrun si ni Ọrọ naa, Ọrọ naa si di 
ara, Oun si n ba wa gbe.”

Oun naa ni Ẹlẹri Otitọ ati Olododo si ỌRỌ ayeraye ti Baba. O jẹ Wolii, O si lee sọ ohun ti Baba pa laṣẹ 
fun Un lati sọ wi pe, “Baba Mi n gbe inu Mi.” Ohun ti Jesu, agọ ara naa wi ni yii, Baba Mi n bẹ ninu Mi.“

Ọlọrun ni ọpọlọpọ apele, 'Òdodo Wa', ati 'Alaafia Wa', ati 'Ẹni Ti o wa pẹlu wa nigba gbogbo' ati 'Baba', 
ati 'Ọmọ', ati 'Ẹmi Mimọ', ṣugbọn orukọ eniyan kan pere ni O ni, Orukọ naa si ni Jesu.

Ma ṣe jẹ ki ipo-iṣẹ Rẹ mẹta tabi ipo ifarahan-fayeri i Rẹ mẹta da ọ loju ru. Lori ilẹ aye O jẹ Wolii, ni Ọrun 
Oun ni Alufaa; Ọba awọn ọba ni yoo jẹ nigba ti O ba pada si ori ilẹ aye. “Ẹni Ti o ti Wa” - Eyi ni Jesu, Wolii 
naa. “Ẹni Ti n bẹ” -Eyi ni Yii, Olori Alufaa, Ti n ṣe alagbawi - Ẹni Ti o lee ni imọlara ailera wa. “Ẹni Ti n bọ”- Eyi 
ni Ọba naa Ti n bọ. Ni ori ilẹ aye, oun ni Ọrọ Ọlọrun - Wolii naa. Mose sọ nipa Rẹ wi pe, “Oluwa Ọlọrun yin 
yoo gbe Wolii kan gẹgẹ bi emi dide, yoo si ṣe, a o ke wọn kuro láàárín awọn eniyan naa ti wọn ko ba fi eti si 
ọrọ Wolii naa”.

Kiyesi awọn otitọ wọnyi nipa Jesu. Ni ori ilẹ aye, O jẹ Wolii, Ọdọ Agutan ati Ọmọ Ọlọrun. Eyi ko wa ṣo Ọ 
di ẹni mẹta. Wọn kan jẹ ipo ifarahan-farayeri tabi ipo-iṣẹ Ẹnikan ṣoṣo naa, Jesu.

Wayi o, ipa Ọrọ Ọlọrun kan wa Ti awọn onigbagbọ mẹtalọkan maa n saba a ro wi pe o fi ẹsẹ ẹkọ wọn 
wi pe Ẹni Ti Ọlọrun I ṣe ju ẹnikan ṣoṣo pere lọ mulẹ.

Ẹsẹ Ọrọ naa ni Ifihan 5:6-8,

“Mo si ri ni aarin Itẹ ati awọn ẹda alaaye mẹrin naa, ati ni aarin awọn agba naa, Ọdọ-Agutan 
kan duro bi eyi ti a ti pa, O ni iwo meje, Ti i ṣẹ Ẹmi meje ti Ọlọrun, Ti a ran jade lọ si ori ilẹ aye 
gbogbo.

O si wa, O si gba Iwe naa ni ọwọ ọtun Ẹni ti o joko lori Itẹ naa.

Nigba Ti o si gba Iwe naa, awọn ẹda alaaye mẹrin naa, ati awọn agba mẹrinlelogun naa 
wolẹ niwaju Ọdọ-Agutan naa, olukuluku wọn ni haapu ati ago wura ti o kun fun turari ti i ṣe 
adura awọn eniyan mimọ“.

Lootọ ti a ba da awọn ẹsẹ Ọrọ Ọlọrun wọnyi mu lò, Wọn yoo da bi ẹni wi pe wọn fi ẹsẹ ẹkọ mẹtalọkan 
yii mulẹ. Ṣe o kiyesi wi pe mo ṣo wi pe, Ti a ba DA WỌN YỌ LO.

Ṣugbọn, ka Ifihan 4:2-3 ati 9-11,

“Loju kan naa mo si wa ninu Ẹmi si kiyesi i, a tẹ Itẹ kan ni Ọrun ẸNIKAN si joko lori Itẹ naa.

Ẹni Ti o si joko naa dabi okuta jasperi ati saadi ni wiwo: oṣumarẹ si ta yi Itẹ naa ka, o dabi 
okuta ẹmẹraldi ni wiwo: Nigba ti awọn ẹda alaaye naa ba si fi ogo ati ọla ati ọpẹ fun Ẹni

Ti o joko lori Itẹ, Ti n bẹ laaye lae ati lae, awọn agba mẹrinlelogun naa si wolẹ niwaju

Ẹni Ti o joko lori Itẹ, wọn a si tẹriba fun Ẹni Ti n bẹ laaye lae ati laelae, wọn a si fi ade wọn 
lelẹ niwaju Itẹ naa, wi pe,

Oluwa Iwọ ni o yẹ lati gba ogo ati ọla ati agbara: Nitori pe Iwọ ni o da ohun gbogbo, ati nitori 
ifẹ inu Rẹ ni wọn fi wa ti a si da wọn.“

Fiyesi kinnikini wi pe ẹsẹkeji sọ wi pe, “ẸNIKAN” (Ki i ṣe ẹni meji tabi mẹta, ṣugbọn ẸNIKAN) joko lori Itẹ 
naa. Ni ẹsẹ kẹta,Ọrọ Ọlọrun wi pe, “OUN” (KI I ṢE awọn) dabi okuta Jasperi. Ẹse kẹsan wi pe awọn ẹda 
alaaye naafi ọla fun “UN” (ki i ṣe wọn), Ẹsẹ kẹwa wi pe, awọn agbagba wolẹ niwaju “RẸ”( ki i ni iwaju wọn).

Ẹsẹ kọkanla wi pe, iwọ ni Ẹni Ti yẹ “OLUWA” (Ki i ṣe awọn Oluwa). Bẹẹ pẹlu, ẹsẹ kọkanla wi pe Ẹni naa Ti n 
bẹ lori Itẹ ni Ẹlẹda Ti i ṣe Jesu (Johanu 1:3). Eyi naa ni Ẹmi Ọlọrun Jehofa ti Majẹmu Laelae (Jẹnẹsisi 1:1)

Ṣugbọn ma jẹ ki a da ẹnu duro nihin. Ka Ifihan 3:21, bayi,

“Ẹni ti o ba ṣẹgun ni Ẹmi o fifun lati joko pẹlu Mi lori Itẹ Mi, bi Emi pẹlu ti ṣẹgun ti Mo si joko 
pẹlu Baba Mi lori itẹ Rẹ.”

Bẹẹ naa ni ki o ka Heberu 12:2,

“Ki a maa wo Jesu Olupilẹṣẹ ati Alasẹpẹ igbagbọ wa, Ẹni, nitori ayọ ti a gbe ka iwaju Rẹ ti o 
farada agbelebu, lai ka itiju si, Ti o si joko ni ọwọ ọtun Itẹ Ọlọrun”.

Kiyesi i bi Jesu Funrarẹ Ti o kọ iwe Ifihan ti wi pe Oun joko PẸLU Baba. Ẹmi Ti o wa ninu Pọọlu (Ti i se 
Ẹmi Kristi nitori Eyi ni Ẹmi Isọtẹlẹ nipa eyi ti Ọrọ Ọlọrun fi maa n wá) wi pe O joko LỌWỌ ỌTUN Ọlọrun. 
Ṣugbọn nigba ti Johanu wo O, o ri ẹyọ “ẸNIKAN” lori Itẹ naa. O si di Ifihan 5:6-8 (ti o ṣẹlẹ gẹrẹ lẹhin Ifihan 
4:2-3) ki a to ri, “Ọdọ Agutan” naa Ti o gba Iwe lọwọ “ỌKUNRIN” Ti o joko lori Itẹnaa, gẹgẹ bi a ṣe ri i ni Ifihan 
4:2-3 ati 4:9-10. Kin ni yii? Eyi ni ijinlẹ ti “ỌLỌRUN KAN.” Oun (Jesu) jade wa lati inu Ọlọrun, O di eniyan 
ẹlẹran ara, O ku, O jinde, O si pada si “Ookan Aya Baba”. Gẹgẹ bi Johanu ṣe wi, “Ọmọ bibi kan ṣoṣo Ti o 
wa NI Ookan Aya Baba ni O fi I han.” Johanu 1:18. Asiko ti wa to wayi fun Ọlọrun (Mesaya) lati pada wa lati 
gba iyawo Rẹ, ki O si fi ara Rẹ han (ṣọ Ara Rẹ di mímọ̀) fun Israẹli. Bayi, a ri Ọlọrun lẹẹkan sii ti O n jade wa 
lati di ibatan eniyan ninu ara gẹgẹ bi “Ọmọ Dafidi Ti o jẹ Ọba awọn ọba, Oluwa awọn Oluwa, ati Ọkọ Iyawo 
awọn ẹya alaikọla. ”KI I ṢE Ọlọrun Meji, ṣugbọn ỌLỌRUN KANṢOṢO ti o fi ipo-iṣẹ ati apele mẹta nla ti ara 
Rẹ han.

Awọn eniyan mọ wi pe Wolii ni. Wọn mọ ami Mesaya, eyi ti o jẹ wi pe wolii nikan ni o lee ṣe.

Johanu 1:44-51,

“Ara Bẹtsaida, ilu Anderu ati Peteru ni Filippi i ṣe.

Filippi ri Nataniẹli, o si wi fun un pe, awa ti ri Ẹni Ti Mose ninu Ofin ati awọn Wolii ti kọwe Rẹ, 
Jesu ti Nasarẹti, Ọmọ Josẹfu.

Nataniẹli si wi fun un pe, Ohun rere kan ha lee ti Nasarẹti jade? Filippi wi fun un pe, Wa wo 
o.

Jesu ri Nataniẹli ti n bọ wa sọdọ Rẹ, O si wi nipa rẹ pe, Wo o, ọmọ Israẹli nitotọ, ninu ẹni ti 
ẹtan ko si!

Nataniẹli wi fun Un pe, Nibo ni Iwọ ti mọ mi? Jesu dahun, O si wi fun un pe, Ki Filippi to pe 
ọ, nigba ti iwọ wa labẹ igi ọpọtọ, Mo ti ri ọ.

Nataniẹli dahun, o si wi fun Un pe, Rabbi, Iwọ ni Ọmọ Ọlọrun; Iwọ ni Ọba Israẹli.

Jesu dahun, O si wi fun un pe, Nitori Mo wi fun ọ pe, Mo ri ọ labẹ igi ọpọtọ ni iwọ ṣe 
gbagbọ? Iwọ o ri ohun ti o pọju wọnyi lọ.

O si wi fun un pe, “Lootọ, lootọ ni Mo wi fun yin, Ẹyin yoo ri Ọrun ṣi silẹ, awọn angẹli Ọlọrun 
yoo si maa goke, wọn o si maa sọkalẹ sori Ọmọ-eniyan”.

Agbara lati mọ ero ọkan awọn eniyan ni o jẹ ki awọn ayanfẹ Ọlọrun loye wi pe nihin ni 
Mesaya naa, Ọrọ Ọlọrun Ti a ta ami ororo le n bẹ.

Heberu 4:12,

“Nitori Ọrọ Ọlọrun ye, O si ni agbara, O si mu ju ida-ki-da oloju meji lọ, O si n gún ni ani titi 
de pinpin ọkan ati ẹmi niya, ati orike ati ọra inu egungun, Oun si ni Olumọ ero inu ati ete ọkan.”

Nigba ti obinrin ti O pade lẹba kanga naa gbọ ti O n sọ ero ọkan rẹ fun un, o pe E ni Wolii, o si wi pe 
nipa agbara nla yii ni a o fi mọ Mesaya.

Johanu 4:7-26,

“Obinrin kan ara Samaria, si wa lati fa omi: Jesu wi fun un pe, Fun Mi mu.

(Nitori awọn ọmọ-ẹyin Rẹ ti lọ si ilu lọ i ra ounjẹ).

Nigba naa ni obinrin ara Samaria naa wi fun Un pe, Eeti ri ti Iwọ Ti i ṣe Juu, fi n beere ohun 
mimu lọwọ mi, emi ẹni ti i ṣe obinrin ara Samaria? Nitori ti awọn Juu ki i ba awọn ara Samaria 
lo-pọ.

Jesu dahun, O si wi funun pe, Ibaṣepe iwọ mọ ẹbun Ọlọrun, ati Ẹni Ti o wi fun ọ pe, Fun Mi 
mu, iwọ i ba si ti beere lọwọ Rẹ, Oun i ba ti fi Omi Iye fun ọ.

Obinrin naa wi fun Un pe, Alagba, Iwọ ko ni nnka ti Iwọ o fi fa omi, bẹẹni kanga naa jin; nibo 
ni Iwọ gbe ti ri Omi Iye naa?

Iwọ tobi ju Jakọbu baba wa lọ bi, ẹni ti o fun wa ni kanga naa, ti oun tikalarẹ mu ninu rẹ ati 
awọn ọmọ rẹ ati awọn ẹran rẹ?

Jesu dahun, O si wi fun un pe, Ẹnikẹni ti o ba mu ninu omi yii, orungbẹ yoo si tun gbẹ ẹ:

Ṣugbọn ẹnikẹni ti o ba mu ninu Omi ti Emi O fi fun un, orungbẹ ki yoo gbẹ ẹ mọ lae; 
ṣugbọn omi ti Emi O fifun un, yoo di kanga omi ninu rẹ, ti yoo maa sun si Iye Ainipẹkun.

Obinrin naa si wi fun Un pe, Alagba, fun mi ni Omi yii, ki orungbẹ ki o maṣe gbẹ mi mọ, ki 
emi ki o ma si wa fa omi nihin mọ.

Jesu wi fun un pe, Lọ i pe ọkọ rẹ, ki o si wa si ihin yii.

Obinrin naa dahun, o si wi fun Un pe, Emi ko ni ọkọ.

Jesu wi fun un pe, Iwọ wi rere pe, emi ko ni ọkọ:

Nitori ti iwọ ti ni ọkọ marun un ri; ẹni ti iwọ si ni nisisinyi ki i ṣe ọkọ rẹ; iwọ sọ otitọ ni eyi i ni.

Obinrin naa wi fun Un pe, Alagba, mo woye pe Wolii ni Iwọ i ṣe.

Awọn baba wa sin lori oke yii; ẹyin si wi pe Jerusalẹmi ni ibi ti o yẹ ti a ba maa sin.

Jesu wi fun un pe, Gba Mi gbọ, obinrin yii, wakati naa n bọ, nigba ti ki yoo ṣe lori oke yii, 
tabi ni Jerusalẹmu, ni ẹyin o maa sin Baba.

Ẹyin n sin ohun ti ẹyin ko mọ; awa n sin ohun ti awa mọ; nitori igbala ti ọdọ awọn Juu wa.

Ṣugbọn wakati n bọ, o si de tan nisisinyi, nigba ti awọn olusin tootọ yoo ma sin Baba ni Ẹmi 
ati ni Otitọ: nitori iru wọn ni Baba n wa ki o ma sin Oun.

Ẹmi ni Ọlọrun; awọn ẹni ti n sin I ko lee ṣe alaisin In ni Ẹmi ati ni Otitọ.

Obinrin naa wi fun Un pe, mo mọ pe Mesaya n bọ wa, Ti a n pe ni Kristi; nigba ti Oun ba de, 
Yoo sọ ohun gbogbo fun wa.

Jesu wi fun un pe, Emi Ẹni Ti n ba ọ sọrọ yii ni Oun“.

Ni Ifihan 15:3, Ọrọ Ọlọrun wi bayi pe,

“Wọn si n kọ orin ti Mose,iranṣẹ Ọlọrun,ati orin ti ỌDỌ AGUTAN, wi pe,Titobi ati iyanu ni 
awọn iṣẹ Rẹ Oluwa Ọlọrun Olodumare; Ododo ati Otitọ niọna Rẹ, Iwọ Ọba awọn Ẹni-mimọ.”

Ṣe o ri i bayi? ỌDỌ AGUTAN, naa ti I ṣe Olori Alufaa Ti o n gbe Ẹjẹ Rẹ dani gẹgẹ bi etutu fun awọn ẹṣẹ 
wa lori Itẹ Aanu ni Oluwa Ọlọrun Olodumare. Eyi i ni ipo-iṣẹ Rẹ lọwọ lọwọ. Ohun ti O n ṣelọwọlọwọ ni yii, O 
n fi ẹjẹ Rẹ bẹbẹ fun awọn ẹṣẹ wa. Ṣugbọn ni ọjọ kan, Ọdọ Agutan naa yoo di Kiniun Ẹya Juda. Yoo jade wa 
pẹlu agbara ati ogo,Yoo si gba aṣẹ Rẹ lati ṣe ijọba gẹgẹ bi Ọba. Oun naa ni Ọba aye yii ti n bọ. Eyi ko si ja si 
wi pe Ki i ṣe Ọba lọwọ-lọwọ bayi.Nitori Ọba wa ni,Ọba awọn Ẹni mimọ ni. Nisisiniyi, ijọba naa jẹ ijọba Emi.Ki 
i ṣe ti ilana aye gẹgẹ bi awa naa ki i ti i ṣe ti aye.Idi ni yii ti a fi n hu iwa ni ọna ti o yatọ si ti aye.Ọmọ orilẹ ede 
Ọrun ni wa. A n fi Ẹmi Orilẹ ede ti a tunwa-bi si, nibi ti Jesu ti n jọba han. Idi rẹ re e ti awọn obinrin wa ki i ṣe 
e wọ asọ ọkunrin, tabi gẹ irun ori wọn, tabi ki wọn lo awọn nnkan ti wọn fi n ṣoge ati awọn ohun ti awọn 
alaigbagbọ fẹran pupọpupọ.Idi rẹ re ti awọn ọkunrin wa ki i fi mu ọti, tabi siga, ti wọn ki i si yìràá ninu ẹṣẹ. 
Agbara-ijọba wa jẹ agbara lori ẹṣẹ eyi si n ṣiṣe nipase agbara ti n bẹ ninu Ẹmi Kristi Ti n gbe ninu wa. 
Gbogbo ijọba ti o wa lori ilẹ aye ni a o wo lulẹ, ṣugbọn tiwa yoo duro ṣinṣin.

Bayi a ti n ṣọrọ nipa ipo-iṣẹ ati ifarahan-faraye-ri Ọlọrun Otitọ kanṣoṣo, bẹẹ naa ni a si ti n wo ogo Rẹ 
ninu ẹkọ lati inu Ọrọ Ọlọrun. Ṣugbọn Ki i ṣe Ẹni Ti a lee mọpẹlu ọgbọn ori lasan. A n mọ Ọn nipa Ẹmi Kristi; 
nipa iṣipaya Ẹmi. Ẹni yii Ti a mọ si Jesu gẹgẹ bi eniyan ẹlẹran ara, pada di Ọwọn Ina. Ṣugbọn O ṣe ileri wi

pe Oun yoo pada wa lẹẹkan si lati gbe láàárín awọn eniyan Rẹ nipa Ẹmi Rẹ.Ni ọjọ Pẹntikọsti, Ọwọ Ina yii 
sọkalẹ, O si pin Ara Rẹ bi ẹla ahọn ina sori olukuluku wọn. Kin ni Ọlọrun n ṣe? O pin Ara Rẹ si aarin ijọ, O n 
fun wọn ní ipa Ara Retọkunrin tobinrin. O pin Ara Re láàárín Ijọ Rẹ gẹgẹ bi O ti wi pe Oun yoo ṣe.

Johanu 14:16-23,

“Emi O si beere lọwọ Baba, Oun O si fun yin ni Olutunu miiran, ki O lee maa ba yin gbe titi 
laelae, ani Ẹmi Otitọ Ni;

Ẹni Ti araye ko lee gba, nitori ti ko ri I, bẹẹni ko si mọ Ọn; nitori ti O n ba yin gbe, Yoo si wa 
ninu yin. Emi ki yoo fi yin silẹ ni alaini Baba: Emi yoo tọ yin wa.

Nigba diẹ si i, aye ki o si ri Mi mọ;

ṣugbọn ẹyin o ri Mi; nitori ti Emi walaaye, ẹyin o wa laaye pẹlu.

Ni ọjọ naa ni ẹyin o mọ pe, Emi wa ninu Baba Mi, ati ẹyin ninu Mi, ati Emi ninu yin.

Ẹni ti o ba ni ofin Mi, ti o ba si n pa wọn mọ, oun ni ẹni ti o fẹran Mi: ẹni ti o ba si fẹran Mi, A 
o fẹran rẹ lati ọdọ Baba Mi wa, Emi o si fẹran re. Emi o si fi ara Mi han fun un.

Judasi, (ki i ṣe Iskariọtu) wi fun pe Oluwa, eeha ti ṣe ti Iwọ o fi ara Rẹ han fun awa, ti ki yoo 
si ṣe fun araye?

Jesu dahun O si wi fun un pe, Bi ẹnikan ba fẹran Mi, yoo pa Ọrọ Mi mọ; Baba Mi yoo si 
feran rẹ, Awa o si tọ o wa, A o si ṣe ibugbe Wa pẹlu rẹ.“

O wi pe Oun yoo gbadura si Baba ki Oran Olutunu miiran Eyi Ti n bẹ pẹlu wọn (awọn ọmọ ẹyin) 
lọwọlọwọ ṣugbọn ti KO SI NINU wọn. Olutunu naa ni Kristi. Ni ẹsẹ kẹtalelogun, nigba ti O n sọrọ nipa ara Rẹ 
ati Baba, O sọ wi pe AWA yoo wa. Oun ni yen: “Ẹmi Ọlọrun n bọ, Ẹmi Ọlọrun kan naa Ti o farahan gẹgẹ bi 
Baba, ati bi Ọmọ, Ti yoo si tun farahan ninu awọn ọpọlọpọ ọmọ Ọlọrun.” ỌLỌRUN KAN Ti o jẹ Ẹmi.

Idi rẹ ree ti ẹnikẹni ko lee sọ wi pe Poopu kan ni ẹni mimọ, tabi bisọọbu tabi alufaa kan. ẸMI MIMỌ naa ni 
Kristi, ani Ẹmi Mimọ Ti n gbe inu wa. Bawo ni awọn alufaa ṣe lee wi pe awọn ọmọ ijọ ko ni ohunkohun lati 
sọ? Olukuluku ni o ni oun kan lati sọ. Olukuluku ni o ni iṣẹ lati ṣe, olukuluku ni o ni iṣẹ-iriju. Ẹmi Mimọ sọkalẹ 
ni ọjọ Pẹntikọsti, O si pin ara Rẹ si ori olukuluku wọn, fun imuṣẹ ohun ti Kristi sọ wi pe,

“Ni ọjọ naa, ẹyin yoo mọ pe Mo wa ninu Baba Mi, ẹyin ninu Mi, ati Emi ninu yin.”

Johanu 14:20.

Ẹni Nla Ti I ṣe Emi ni naa, Ọlọrun Olodumare ti wá gẹgẹ bi Ẹmi Mimọ lati kun Ijọ Otitọ Rẹ. O ni aṣẹ lati 
rin ni ibikibi ti O ba fẹ, ki o si bà le ẹnikẹni ti O ba fẹ. A ki i ya awọn ẹni kan sọtọ bi “ẹni mimọ” láàárín wa, 
ṣugbọn gbogbo apejọpọ tootọ ti Oluwa ni mimọ, nitori ifarahan Ẹmi Mimọ wa ninu wọn, Oun, an Ẹmi Mimọ, 
ni O mọ, ki i ṣe apejọpọ naa nipasẹ agbara ara re.

Eyi i ni iṣipaya naa: Jesu Kristi ni Ọlọrun. Jehofa ti Majẹmu Laelae ni Jesu ti Majẹmu Titun. Ko si bi o ti 
lee gbiyanju to, o ko lee fi idi rẹ mulẹ wi pe, Ọlọrun MẸTA ni o wa. Ṣugbọn o nilo iṣipaya lati ọwọ Ẹmi Mimọ 
lati jẹ ki o ni oye Otitọ naa wi pe, Ọkansọsọ ni Ọlọrun, O gba iṣipaya lati loye wi pe Jehofa Majẹmu Laelae ni 
Jesu Majẹmu Tuntun. Esu yọ́ wọ inu ijọ, o si fọ awọn eniyan loju si Otitọ yii. Ni igba ti oju wọn fọ si Otitọ yii, 
ko pẹ lẹyin naa ti ijọ Roomu dẹkun lati maa ṣe iribọmi ni Orukọ Jesu Kristi Oluwa.

Láàárín idibajẹ ọpọlọpọ ipa Ọrọ Ọlọrun ni ode oni, mo gba wi pe yoo gba iṣipaya tootọ lati ọdọ Ẹmi Mimọ 
lati ri Otitọ nipa Ẹni Ti Ọlọrun I ṣe. Ṣugbọn ni iwọn igba ti a kọ́ Ijọ Ọlọrun ti n ṣẹgun, ti o si n bori lori Iṣipaya, a 
lee maa reti ki Ọlọrun ki o ṣi Otitọ Rẹ paya fun wa. Ṣugbọn ni tootọ o ko nilo iṣipaya lati ri otitọ itẹbọmi. 
Kedere ni o farahan ni inu Ọrọ Ọlọrun, Ti a kọ kòrókòró silẹ ninu Bibeli. Njẹ o ṣeeṣe fun iṣẹju kan, ki a ṣi 
awọn apọsteli lọna kuro ninu aṣẹ ti Oluwa pa fun wọn lati ṣe itẹbọmi ni Orukọ Baba, ati ti Ọmọ, ati ti Ẹmi 
Mimọ, ki wọn si wa mọọn mọ ṣe aigbọran si aṣẹ yii bi? Wọn mọ ohun ti Orukọ Yii jẹ, ko si si ibikibi ninu Ọrọ 
Ọlọrun ti ati ṣe itẹbọmi ni ọna miiran yatọ si ni Orukọ Jesu Kristi Oluwa. Ọgbọn ori lasan yoo sọ fun sọ wi pe 
Iwe Iṣẹ Awọn Aposteli jẹ igbesi aye, eto, ati ẹkọ Igbagbọ Ijọ, ti wọn ba si ṣe itẹbọmi ni ọna yii,eyi ni o ni lati jẹ 
ọna ti a gbọdọ fi ṣe itẹbọmi. Ti o ba rò wi pe Ọrọ yii nipọn ju, kin ni ero rẹ nipa eyi? Ẹnikẹni ti ko ṣe itẹbọmi ni 
Orukọ Jesu Oluwa ni lati tun itẹbọmi wọn se.

Iṣe Apọsteli 19-1-6, “O si ṣe, nigba ti Apollo wa ni Kọrinti, ti Pọọlu ti kọja lọ niha ẹkun oke, o wa si Efesu: 
o si ri awọn ọmọ-ẹyin kan; O si wi fun wọn pe, Ẹyin ha ti gba Ẹmi Mimọ lati igba ti ẹyin ti gbagbọ? Wọn si wi 
fun un pe, Awa ko gbọ rara bi Ẹmi Mimọ kan wà. O si wi pe, njẹ baptimu wo ni a ha baptisi yin si? Wọn si wi

pe, si baptismu ti Johanu. Pọọlu si wi pe, Nitotọ ni Johanu fi baptismu ti ironupiwada baptisi, o n wi fun awọn 
eniyan pe, ki wọn ki o gba Ẹni Ti n bọ lẹyin oun gbọ, èyiinì ni Kristi Jesu. Nigba ti wọn si gbọ, a baptisi wọn ni 
Orukọ Jesu Oluwa. Nigba ti Pọọlu si gbe ọwọ le wọn, Ẹmi Mimọ si ba lee wọn; wọn si n fọ ede miiran, wọn 
si n sọ asọtẹlẹ.” Bi o ti ṣe ri ni yii. Awọn eniyan rere ti ilu Efesu ti gbọ nipa Mesaya Ti n bọ ti Johanu waasu 
Rẹ. Wọn ti ṣe itẹbọmi fun ironupiwada awọn ẹṣẹ wọn, wọn n FI OJU SI ỌNA lati gba Jesu gbọ. Ṣugbọn 
nisisinyi asiko ti to lati boju wo ẸYIN wo Jesu, ki a si tẹ wọn bọmi fun IMUKURO awọn ẹṣẹ wọn. Asiko ti to 
lati gba Ẹmi Mimọ. Nigba ti a si ṣẹ itẹbọmi fun wọn ni Orukọ Jesu Kristi Oluwa, Pọọlu gbe ọwọ le wọn, Ẹmi 
Mimọ si ba le wọn.

Ah awọn ara ọ̀wọn ti wọn wa ni Efesu ni jẹ eniyan daradara; bi ẹnikẹni ba wa ti o yẹ ki ọkan rẹ balẹ, 
awọn ni. Kiyesi ibi ti wọn ti rin irin-ajo igbagbọ wọn de. Wọn ti de ibi ti wọn ti gba Mesaya Ti n bọ gbọ. Wọn 
mura silẹ de E. Njẹ iwọ ri i wi pe lẹyin gbogbo nnkan wọnyi wọn ko mọ wi pe O wa? O ti wa, O si ti lọ, O yẹ 
ki wọn ṣe itẹbọmi ni Orukọ Jesu Kristi Oluwa. Wọn nilo ki a kun wọn pẹlu Ẹmi Mimọ.

Ti a ba ti ri ọ bọmi ni Orukọ Jesu Kristi Oluwa, Ọlọrun yoo kun ọ pẹlu Ẹmi Rẹ. Bẹẹ ni Ọrọ Ọlọrun wi.

Ohun ti a ka ni Iṣe Apọsteli 19:6 ni imuṣẹ Iṣe Apọsteli 2:38,

“Ẹ ronupiwada, ki a si baptisi olukuluku yin ni Orukọ Jesu Kristi fun idariji ẹṣẹ yin, ẹyin o si 
gba ẹbun Ẹmi Mimọ.”

Ṣe o ri i, Pọọlu nipasẹ Ẹmi Mimọ sọ ohun kan naa gẹlẹ ti Peteru sọ nipasẹ Ẹmi Mimọ. Ohun ti a sọ, a ko 
SI LEE yipada. O ni lati jẹ bakan naa lati ọjọ Pẹntikọsti titi di ọjọ ti ayanfẹ naa ti yoo wọ Ijọba Ọlọrun kẹyin yoo 
ṣe itẹbọmi.

Gal: 1:8,

“Ṣugbọn bi o ṣe awa ni, tabi angẹli kan lati Ọrun wa, ni o ba waasu Ihinrere miiran fun yin ju 
eyi ti a ti waasu fun yin lọ, jẹ ki o di ẹni ifibu.”

Wayi o, ọpọlọpọ ẹyin ti ẹ gba ẹkọ wi pe Ipo-iṣẹ kan-pere-ni-Ọlọrun ni n ṣe itẹbọmi ni ọna ti o kuna. Ẹ n 
ṣe itẹbọmi fun atunbi bi ẹni wi pe itẹbọmi ni n gba ni la. Atunbi ki i wa nipa omi: iṣẹ́ Ẹmi ni. Ọkunrin ti o ti 
ipasẹ Ẹmi Mimọ paṣẹ wi pe, “Ẹ ronupowada ki a si ṣe itẹbọmi fun olukuluku yin ni Orukọ Jesu Oluwa”, ko sọ 
wi pe itẹbọmi n sọ ni di atunbi. O sọ wi pe itẹbọmi jẹ ẹri “ọkan ti o dara si Ọlọrun” lasan ni. Ko ju bẹẹ lọ.

Peteru kin-in-ni 3:21,

“Apẹẹrẹ eyi ti n gba yin la nisisinyi pẹlu, ani baptisi, (ki i ṣe ìwẹ eeri ti ara nu, bikoṣe idahun 
ẹri-ọkan rere sipa Ọlọrun), nipa ajinde Jesu Kristi.”

Mo gba eyi gbọ.

Bi ẹnikẹni ba ni ero ti o kunna wi pe akọsile itan lee fi ẹsẹ rẹ mulẹ wi pe a ṣẹ iribọmi ni ọna miiran ti o 
yatọ si ni Orukọ Jesu Kristi Oluwa, un o rọ ọ ki o ka akọsilẹ-itan, ki o si fi oju ara rẹ ri i. Akọsilẹ tootọ ti iribọmi 
kan ti wọn ṣe ni ilu Roomu ni ọgọrun ọdun lẹyin iku ati ajinde Oluwa wa (L.I.A.O) ti a si tẹ jade ninu iwe-
iroyin-a-ti-gba-de-gba “TIME”, ti ọjọ karun-un oṣu Kejila, 1955 ni yii, “Diakoni naa gbe ọwọ rẹ soke, nigba naa 
ni Publius Decius gba ẹnu ọna yara itẹbọmi naa wọle. Marcus Vasca, aṣẹgita, wa ni iduro ninu omi ti o mu 
un de ibadi, o si n rẹrin bi Pubilius ti wọ́ inu omi naa wa si egbe rẹ. Marus Vasca beere lọwọ Publius wi pe, 
”Njẹ o gbagbọ? Publius si dahun wi pe Mo gbagbọ wi pe igbala mi wa lati ọwọ Jesu Kristi Ẹni Ti a kan mo 
agbelebu labẹ Pọntu Pilatu. Mo ku pẹlu Rẹ ki n lee ni Iye Ainipẹkun pẹlu Rẹ̀. Nigba naa ni Publius wa ni 
imọlara ọwọ Marcus Vasca ti o lagbara, ti o di mu bi o ṣe n rọra n jọwọ ara re si ẹyin si inu omi ti o si gbọ 
ohun Marcus ni eti rẹ wi pe, “Mo ri ọ bọmi ni Orukọ Jesu Oluwa”- bi omi tutu naa ṣe bo o mọlẹ.

Titi di igba ti a sọ Otitọ yii nu (Otitọ naa ko si pada titi di igba ijọikẹyin yii-eyi ni lati Nikia titi di ibẹẹre ogun 
ọdun ọgọrun iru rẹ lẹyin iku ati ajinde Oluwa wa ti a wa ninu rẹ yi i) wọn se itẹbọmi ni Orukọ Jesu Kristi. 
Ṣugbọn Otitọ ti pada wa. Eṣu ko lee joko tẹ iṣipaya naa mọle nigba ti Ẹmi fẹ fi i fun ni.

Ti o ba jẹ wi pe Ọlọrun mẹta ni o n bẹ, nigba naa o lee ṣe itẹbọmi kan fun Baba, ọkan fun Ọmọ, ati ọkan 
fun Ẹmi Mimọ. Ṣugbọn IṢIPAYA TI A FI FUN Johanu ni wi pe ỌLỌRUN KANṢOṢO ni n bẹ, ati wi pe, Orukọ 
Rẹ ni OLUWA JESU KRISTI, a si n ṣeitẹbọmi fun Ọlọrun kan ati fun Ọlọrun KANṢOṢO. Idi rẹ ti Peteru fi ṣe 
itẹbọmi ni ọna ti o fi ṣe e ni ọjọ Pẹntikọsti ni eyi. O gbọdọ jẹ olootọ si iṣipaya naa ti o wi pe, “Jẹki gbogbo ile 
Israẹli mọ dajudaju, wi pe Ọlọrun ti ṣe JESU KAN NAA, Ti ẹ kan mọ agbelebu NI OLUWA ATI KRISTI.” Oun ni 
yẹn, “JESU KRISTI OLUWA.”

Ti o ba jẹ wi pe Jesu jẹ Oluwa ati Kristi PAPỌ, nigba naa Oun (Jesu) ko lee jẹ ohunkohun bi ko ṣe 
“Baba, Ọmọ ati Ẹmi Mimọ” ni inu EYỌ ẸNIKAN Ti o  fi  ara  han  ninu  ara.  KI  I  SE  “Ọlọrun  mẹta,  mẹtalọkan

Olubukun,” ṣugbọn Ọlọrun KAN ẸNIKANṢOṢO Ti o ni apele nla pataki mẹta, pẹlu ipo-iṣẹ mẹta ti O n fi awọn 
apele wọnyi han. Gbọ Ọ lẹẹkan si i. Jesu Yii kan naa ni, “Oluwa ati Kristi PAPỌ” Oluwa (Baba) ati Kristi (Ẹmi 
Mimọ) ni Jesu, nitori wi pe Oun (Jesu) ni awọn mejeeji LAPAPỌ (Oluwa ati Kristi).

Bi eyi ko ba fun wa ni iṣipaya ododo nipa Ẹni Ti Ọlọrun I ṣe, ko si ohun miiran ti yoo ṣe e. Oluwa KI I ṣe 
Ọlọrun miiran; Kristi Ki I ṣe Ọlọrun miiran. Jesu yii ni Oluwa Jesu Kristi-ỌLỌRUN KANṢOṢO.

Ni ọjọ kan Filipi wi fun Jesu wi pe, “Oluwa, fi Baba naa han wa, eyi yoo si to fun wa.” Jesu si da a lohun 
wi pe “Mo haa ti pẹ to bẹ ẹ gẹ pẹlu yin ti ẹyin ko si mọ Mi? Ẹni ti o ba ri Mi ti ri Baba naa, e e ṣe ti iwọ fi wi pe, 
fi Baba naa han wa? Ọkan ni Emi ati Baba MI.” Nigba ti mo sọ ayọka Ọrọ yii fun obinrin kan ni igba kan ri, o 
wi pe, Ẹ ni suuru naa, Ọgbẹni Branham, ẹyin ati aya yin ọkan ni yin.“

Mo wi pe, “Kin in ṣe irú iyẹn ni a n ṣo”.

O wi pe, “Kin ni ẹ n sọ?

Nigba naa ni mo wi fun un pe, “Njẹ o ri mi?

O si dahun wi pe, “Bẹẹ ni.”

Mo wi pe, “Njẹ o ri iyawo mi?”

O wi pe, “Rara.”

Mo wi pe, “Nigba naa jijẹ ọkan ti Baba ati Kristi yatọ ni yẹn, nitori ti O wi pe,

Nigba ti o ba ri Mi o ti ri Baba naa.“

Wolii naa sọ wi pe Imọlẹ yoo de ni igba aṣaalẹ. Ninu orin kan, a kọ ọ bayi:

“Imọle yoo de nigba aṣaalẹ

Ọna to lọ sile Ogo ni iwọ yoo ri,

Lọna omi, la n ri Imọlẹ loni,

Iribọmi ni Orukọ Iyebiye Jesu Kristi.

Ọmọde at'agba, ẹ ronupiwada,

Ẹmi Mimọ̀ Yoo kun ọkan yin.

Imọlẹ aṣaale de,

Otitọ ni pe ọkan ni Kristi ati Ọlọrun.“

Lai pẹ mo n ba Raabi ọmọ Juu kan sọrọ. O wi fun mi wi pe, “Ẹyin ẹya alaikọla ko le e pin Ọlọrun si 
mẹta, ki ẹ si gbe eyi le ọmọ Juu lọwọ. Awa gbọn ju eyi lọ.”

Mo sọ fun un wi pe, “Bi o ti ṣe ri gẹle ni yii Raabi, ki i ṣe wi pe a pin Ọlọrun si ọna mẹta. O gba awọn 
wolii gbọ bi, abi o ko gba wọn gbọ?

O dahun wi pe, Dajudaju, mo gba wọn gbọ.

Mo tun ni, Njẹ o gba Aisaya 9:6 gbọ bi?

“Bẹẹ ni”

Tani wolii naa n sọrọ nipa rẹ?

“Mesaya”

Mo ni, “Bawo ni Mesaya yoo ṣe ba Ọlọrun tan?”

O ni, “ Ọlọrun ni Yoo jẹ”

Mo ni, “O wi i re ” Amin.

O ko lee sọ Ọlọrun di Ẹni mẹta tabi ki o pin I si ọna mẹta. O ko lee sọ fun ọmọ Juu wi pe Baba kan, ati 
Ọmọ kan, ati Ẹmi Mimọ, kan ni n bẹ. Lọgan ni yoo sọ fun ọ ibi ti iru ẹkọ bayi ti wa. Awọn ọmọ Juu mọ wi pe

ẹkọ adamọ yii w'aye ni ibi ipade Igbimọ Nikia. Ko yanilẹnu wi pe wọn n kẹgan wa wi pe abọriṣa ni wa.

A n sọ nipa Ọlọrun Ti ki i yipada. Awọn Juu naa gba eyi gbọ pẹlu. Ṣugbọn ijọ ti yi Ọlọrun rẹ Ti ki i yipada 
kuro ni ỌKAN si MẸTA. Ṣugbọn Imọlẹ n pada bọ ni igba aṣaalẹ Iyalẹnu gidigidi ni o jẹ wi pe Otitọ yii n padabọ 
wa si inu ijọ ni igba ti awọn Juu n pada lọ si Palẹstini. ỌKAN ni Ọlọrun ati Kristi. Jesu yii si ni OLUWA ATI 
KRISTI PAPỌ.

Johanu gba iṣipaya naa, Jesu si ni Iṣipaya naa, O si fi ara Rẹ han ni ọna tootọ nihin ninu Ọrọ Ọlọrun - 
“Ẹmi NI, Ẹni Ti o ti Wa, Ti o si n bẹ ati Ti yoo si Pada wa, Olodumare. Amin.”

Ti o ko ba ni iṣipaya Ọrọ Ọlọrun, gbe oju rẹ soke ki o si beere iṣipaya lọwọ Ọlọrun.Ọna yii nikan ni o lee 
fi ni iṣipaya. Iṣipaya ni lati wá lati ọdọ Ọlọrun. Ko fi igba kan ri wá lati ọwọ eniyan, tabi nipa ifi-funni eniyan, 
bikoṣe nipa ifi-ikun-ni agbara Ẹmi Mimọ. O tilẹ lee kọ Bibeli sori, bi o tilẹ jẹ wi pe eyi dara, sibẹ ko lee ṣe 
anfaani kankan. Ó nilati jẹ́ iṣipaya lati ọdọ Ọlọrun. O sọ ninu Ọrọ Ọlọrun wi pe ko si ẹnikẹni ti o lee pe Jesu ni 
Kristi naa, bikoṣe nipaṣẹ Ẹmi Mimọ. Iwọ ni lati gba Ẹmi Mimọ, ni igba naa, ati nigba naa nikan ni Ẹmi Mimọ 
lee fun ọ ni iṣipaya wi pe, Jesu ni Kristi naa:Ọlọrun, Ẹni Ami-ororo naa.

Ko si ẹni ti o mọ awọn ohun Ọlọrun bikoṣe Ẹmi Ọlọrun ati ẹni ti Ẹmi Ọlọrun ba ṣi wọn paya fun. A ni lati 
kepe Ọlọrun fun iṣipaya ju ohunkohun miiran ni aye lọ. A ti gba Bibeli, a si ti igba awọn Otitọ nlanla inu Rẹ, 
ṣugbọn sibẹ Ko i ti i jẹ okodoro si ọgunlọgọ ẹniyan nitori wi pe wọn kò ni iṣipaya nipa Ẹmi Ọlọrun. A ko i ti sọ 
Ọrọ naa di aaye ninu wọn. Bibeli sọ niKọrinti keji 5:21 wi pe, A ti di ododo Ọlọrun ná nipa idapọ wa pẹlu 
KRISTI. Njẹ o ye ọ? O sọ wi pe AWA NI ODODO ỌLỌRUN FUNRARARẸ GAN AN nipa wíwà NINU KRISTI. 
O sọ wi pe Oun (Jesu) di ẸṢẸ fun wa. Ko sọ wi pe O di ẹlẹṣẹ, ṣugbọn O di ẸṢẸ fun wa ki o lee jẹ wi pe nipa 
idapọ pẹlu Rẹ a lee di ODODO Ọlọrun. Bi a ba gba Otitọ naa (o si ti di kannpa fun wa lati gba A) wi pe O di 
ẸṢẸ Funrararẹ gan an fun wa nipa gbígbà ti O gba ipo wa, nigba naa ọran kannpa ni fun wa lati gba Otitọ 
naa wi pe awa pẹlu, nipa idapọ pẹlu Rẹ ti di ODODO ỌLỌRUN GAN AN. Bi a ba kọ ekin-in-ni a ni lati kọ 
ekeji pẹlu. Bi a ba gba ekin-in-ni, a ni lati gba ekeji pẹlu. A mọ wi pe Bibeli sọ eyi. A ko lee sẹ ẹ.Ṣugbọn a ti 
padanu iṣipaya rẹ. Iṣipaya yii ko jẹ arigbamu ati okodoro si ogunlọgọ awọn ọmọ Ọlọrun. Ẹsẹ ti a ka naa jẹ 
ẹsẹ Bibeli kan ti o dara lasan loju wọn ni. Ṣugbọn a ni lati sọ Ọ di AAYE fun wa. Yoo gba iṣipaya lati lee ri I 
bẹẹ.

Jẹ ki n sọ nnkan kan nihin ti yoo ya ọ lẹnu ti yoo si ran ọ lọwọ bakan naa. O fẹrẹ ma si akẹkọ Bibeli ti ko 
gbagbọ wi pe ede Giriki ni a kọkọ fi kọ Majẹmu Titun. Gbogbo awọn ogunna-gbongbo gbongbo akẹkọ Bibeli 
wa ni wọn sọ wi pe Ọlọrun fun agbanla aye ni orilẹ-ede nlanla mẹta pẹlu iranlọwọ nlanla mẹta fun anfani 
Ihinrere. Ọlọrun fun ni ni awọn ọmọ orilẹ-ede Giriki ti o fun ni ni ede kariaye kan. Ọlọrun fun wa ni awọn Juu ti 
o fun wa ni ẹ̀sìn Otitọ ati imọ Ọlọrun Tootọ nipaṣẹ Olugbala. O fun wa ni awọn ara Roomu ti o fun wa ni ilẹ-
ọba ti o wa ni isọkan, ti o ni ofin ati ilana oju-ọna mọto.Nitori naa, a ni ẹ̀sìn Otitọ, a ni ede lati fi sọ Ọ fun ọke-
aimoye eniyan, ati ijọba pẹlu awọn ojuọna lati rin lati tan An kaakiri si ibi gbogbo. O dabi ẹni wi pe itan kin 
ohun ti a sọ yii lẹyin. Loni awọn ọjọgbọn wa ninu ede-Giriki n sọ wi pe ede Giriki ti a fi kọ Bibeli pé perepere, o 
si kun oju oṣuwọn to bẹẹ ti o fi jẹ wi pe bi akekọ ede Giriki ba jẹ ẹni ti o dan mọran, ti o si kun oju oṣuwọn to 
bẹẹ gẹẹ, o lee ni oye Ọrọ Ọlọrun kikun nipa ohun ti Majẹmu Titun kọni.

Njẹ eleyi ki i ṣe ero ọpọlọ lasan bi? Njẹ otitọ ni bi? Njẹ bẹẹ kọ ni o ri wi pe gbogbo ọjọgbọn ninu ede Giriki 
tí awọn eniyan gboṣuba fun lati inu ijọ-aladamọ kan n ba ọjọgbọn miiran lati ijọ-aladamọ miiran jiyan.Njẹ ki i 
ṣe wi pe ariyanjiyan wọn maa n duro lori awọn ọrọ Giriki kan naa ti o ba ara wọn mun, ati awọn ofin girama 
kan naa? Dajudaju, bẹẹ gẹlẹ ni o ri. Ni ọpọlọpọ ọdun sẹyin, ni Igba Ijọ Pagamu ni kete ki wọnto ṣe ipade 
igbimọ Nikia ti ọdun 325, awọn ọjọgbọn ninu Bibeli nla meji kan wa, Arius ati Athanasius ti wọn n forigbari 
ninu ijakadi ọrọ lori ekọ opomulero, ti o da lori ọrọ Giriki kan. Ariyanjiyan yii le, o si kari aye to bẹẹ ti awọn 
onpitan fi sọ wi pe awọn araye pin si meji lori iro fawẹli alapepọ meji kan (iro fawẹli meji ninu ige ọrọ).

Wayi o, bi ede Giriki ba pe perepere ti a ba si yan an lati ọdọ Ọlọrun, e e ṣe ti iru ariyanjiyan bi eleyi fi 
waye? Dajudaju ki i se erongba Ọlọrun wi pe ki gbogbo wa mọede Giriki? Loni yii paapa, a n ni awọn 
ariyanjiyan lori ede Giriki. Wo iwe, “Ẹkun Rẹrẹ Alaaye Lori Ijọ Kristi Ti O Di Ẹdun Arinlẹ” lati ọwọ Ọjọgbọn 
McCrossan fun apẹre. Ninu rẹ o kó ogunlọgọ ayọka ọrọ jọ lati ọwọ ọpọlọpọ ẹlẹkọ Girama Giriki ti o lokiki, o fi 
idi rẹ mulẹ si itẹlọrun ara rẹ wi pe awọn ofin Girama Giriki ti ki i yipada fi idi rẹ mulẹ gbangba-gbàngbà wi pe 
Bibeli kọni wi pe a maa n fun eniyan ni itẹbọmi Ẹmi Mimọ lẹyin ti a ba ti tun un bi ni. O tun la a mọlẹ lai fọrọ 
sabẹ ahọn sọ wi pe awọn obinrin lee waasu nitori wi pe ọrọ naa, isọtẹlẹ, tunmọ si iwaasu. Njẹ o ṣe aṣeyọri 
lati jẹ ki awọn ọjọgbọn ede Giriki ti wọn jáfáfá bi tirẹ ri nnkan kan naa bi? Laelae. Ohun ti iwọ nilati ṣe ni wi pe 
ki o ka ohun ti awọn ọjọgbọn ti o mu iduro ti o tako tirẹ kọ, ki o gbọ awọn ayọka ọrọ ti o ti inu imọ kikun wọn 
jade.

Wayi o, ki i ṣe wi pe awọn nnkan ti mo ṣeṣe sọ wọnyi jẹ otitọ nikan, ṣugbọn jẹ ki a gbe igbesẹ kan 
siwaju si i. Loni, a ni awọn ọjọgbọn diẹ ti n sọ wi pe awọn iwe-afọwọkọ akọkọ ti Bibeli ni a kọ ni ede Aramaic

ti i ṣe ede ti Jesu ati awọn eniyan ti ọjọ Rẹ sọ. Wọn sọ wi pe awọn eniyan naa ko sọ ede Giriki bẹẹ ni wọn ko 
kọwe ni ede Giriki gẹgẹ bi ọpọlọpọ awọn eniyan ti lero. Otitọ rẹ ni wi pe awọn onpitan wa ko fi ẹnu ko lori eyi. 
Fun apẹẹrẹ Ọjọgbọn Schofield ti o jẹ ẹlẹkọ Bibeli ti o loye pupọpupọ ti fi idi rẹ mulẹ pẹlu idara-ẹni-loju lati inu 
iwadi ijinlẹ ti o ṣe wi pe, ede ibilẹ Giriki ti awọn eniyan n sọ nigba naa ni a fi kọ Majẹmu Titun. O gbe igbagbọ 
rẹ yii kalẹ̀ ni ọna ti o dan mọran nipasẹ awọn oriṣiiriṣii akọsilẹ ti o wa larọwọto rẹ. Ẹwẹ, bi a ba wo o lọna 
miiran, ọjọgbọn olokiki miiran wa, ti i ṣe Ọjọgbọn Lamsa, ẹni ti o da loju wi pe ede Aramaic ni a fi kọ Majẹmu 
Titun, ẹni ti o si fi gbe iduro rẹ lẹsẹ wi pe ede Aramaic, LAI KI I ṢE EDE GIRIKI ni ede ti awọn eniyan igba naa 
n sọ, ki i ṣe ẹlomiiran bikoṣe Toynbee, onpitan ti o jafafa julọ nì, nitori naa, o ṣeeṣe wi pe ede Aramaic ni a fi 
kọkọ kọ Majẹmu Titun.

Bi o ti wu ki o ri, ki a to lọ jinlẹ ju ninu ohun ti a n sọ yii, ẹ jẹ ki a ka ẹda Bibeli Ọba Jakọbu (K.J.V.) ati ti 
Ọjọgbọn Lamsa. Si idunnu wa, a ri i pẹlu iyanu wi pe awọn ọrọ ti o wa ninu ede mejeeji jẹ bakan naa, ati wi 
pe ko si iyatọ kan bi o ti wu ki o mọ ninu ohun ti wọn sọ ati ẹkọ wọn kọọkan. A tilẹ lee sọ wi pe Ọlọrun gba ki 
a ri awọn iwe-Bibeli-afọwọkọ ti atijọ ti a ṣẹṣẹ hú jade wọnyi ati awọn iwe ti wọn ti wà tẹlẹ ti a ṣẹṣẹ tuntẹ lati 
lee fi idi otitọ awọn ohun ti a ni tẹlẹ mulẹ. Bi awọn agbede-gbeyọ ba n tako ara wọn awọn, akọsilẹ ko tako ara 
wọn rara.

Nisisiyi o lee ri i wi pe a ko lee gbe itumọ Bibeli lori bi imọ akẹkọ naa ṣe jinlẹ to ninu ede ti a fi kọ Bibeli. 
Ṣugbọn bi o ko ba ti ni oye ohun ti a n sọ yii nitori wi pe ẹkọ atọwọdọwọ eniyan ti mu ọkan rẹ ṣokunkun, afiwe 
miiran ti o kẹyin ni yii. Ko si ẹni ti o lee ṣiyemeji si i mọ wi pe awọn Akọwe ati awọn Farasi ati awọn Ọjọgbọn 
nla ti 33 L.I.A.O. mọawọn ofin girama ti o tọ́ ati itumọ awọn ọrọ ti o tọ ti a fi kọ Majẹmu Laelae; ṣugbọn pẹlu 
gbogbo imọ ti o ta yọ wọnyi, wọn kuna lati ri iṣipaya Ọrọ Ọlọrun ti a ṣeleri, Eyi ti o farahan ninu Ọmọ Rẹ. 
Nihin ni a ri I lati iwe Jẹnẹsisi titi de Malaki pẹlu awọn ori Bibeli ti a kọ nipa Oun ati iṣẹ-iriju-iwaasu Rẹ, sibẹ-
sibẹ ayaafi awọn diẹ ti Ẹmi Ọlọrun là loju, gbogbo wọn ko mọ Ọ fun ohun ti O jẹ.

Wayi o, a ti wa de ibi ti a o fi ẹnu ọrọ naa jona si, iru ipari eyi ti a ti ri tẹlẹlẹlẹ ninu Ọrọ Ọlọrun. Bi a ti ṣe 
gbagbọ ninu gbigbiyanju lati wa awọn iwe-Bibeli-afọwọkọ ti o pẹ julọ ti o si dara julọ ti a lee ri tó, a kò lee ri 
itumọ otitọ rẹ nipa kikẹkọ ati fifi esẹ Iwe Mimọ we ara wọn, bi o ti wu ki a ni otitọ inu to. YOO GBA IṢIPAYA 
LATI ỌDỌ ỌLỌRUN LATI LEE MU OTITỌ RẸ JADE. OHUN TI PỌOLU SỌ GẸLẸ NI EYI, “OHUN NAA TI 
AWA N SỌ, KI I ṢE NINU ỌRỌ TI ỌGBỌN ENIYAN N KỌ NI, ṢUGBỌN EYI TI ẸMI MIMỌ FI N KỌ NI” Korinti 
kin-in-ni 2:13. Iṣipaya tootọ jẹ Ọlọrun Ti o n tumọ Ọrọ ara Rẹ nipa fifi ẹri ohun ti O ti ṣe ileri rẹ mulẹ.

Ma ṣe jẹki a ṣi ẹnikẹni lọna lati ro wi pe Ọrọ Ọlọrun gẹgẹ bi a ti ni In bayi ko pe perepere nitori awọn 
ohun ti mo ti kọkọ sọ wọnyi. Mo gbagbọ wi pe Bibeli yii pé perepere. Jesu fi ontẹ lu gbogbo Majẹmu Laelae 
nigba ti O wà ni ori ilẹ aye, a si ko O jọ bi a ti ko Majẹmu Titun jọ. Ma ṣe aṣiṣe kankan nipa rẹ, a ni Ọrọ 
Ọlọrun Ti ko ni aṣiṣe loni, ko si si ẹnikẹni ti o gboju gboya lati yọ kuro ninu Rẹ tabi fi kun Un. Ṣugbọn, a nilo 
Ẹmi kaa naa Ti o mu Ọrọ naa wá lati fi Ọrọ naa kọni.

Aaa, a ha ti nilo iṣipaya lati ọdọ Ẹmi to! A ko nilo Bibeli tuntun, a ko nilo ẹ̀dà tuntun, bi o tilẹ jẹ awọn diẹ 
dara gan an, emi ko si lodi si wọn, ṢUGBỌN A NILO IṢIPAYA TI ẸMI. A si dupẹ lọwọ Ọlọrun, nitori wi pe a lee 
ri ohun ti a nilo gba, nitori wi pe Ọlọrun fẹ ṣí Ọrọ Rẹ paya nipa Ẹmi Rẹ fun wa.

Njẹ ki Ọlọrun ki o bẹrẹ si i fun wa ni iṣipaya ti n fun ni Iye lati igba de igba, ti si n bori nipa Ẹmi Rẹ. Aaa, bi 
ijọ ba lee gba iṣipaya ọtun ki o si ti ipa rẹ di Ọrọ Ọlọrun Alaaye ti a fihan farayeri, a o ṣe awọn iṣẹ́ ti o ju awọn 
iṣẹ ti a n ṣẹ, a o si fi ogo fun Ọlọrun, Baba wa Ti n bẹ ni Ọrun.

TU SILẸ KURO NINU ẸṢẸ

Ifihan 1:5,

“Ẹni Ti o fẹ wa, Ti o si wẹ wa ninu ẹjẹ Rẹ kuro ninu ẹṣẹ wa.”

Ọrọ naa, “ti a wẹ”itumọ rẹ tootọ ni, “ti a ti tu silẹ”-“Tu wa silẹ kuro ninu awọn ẹṣẹ wa ninu Ẹjẹ Oun 
Tikalararẹ.” “Ṣe eyi ko jẹ ohun iyanu bi? Ṣugbọn njẹ o jẹ ẹni Ẹmi bi? Njẹ o yé ọ bi? Ẹjẹ Oun TIKALARARẸ ni 
o tu wa sile patapata kuro ninu ẹṣẹ wa. Ki i ṣe ẹjẹ eniyan ẹlẹran ara. Ẹjẹ Ọlọrun ni. Peteru p e ni Ẹjẹ Kristi. 
Pọọlu pe e ni Ẹjẹ Oluwa, ati Ẹjẹ Jesu, Ki i ṣe ẹni mẹta, ṣugbọn ẸNIKAN ṢOṢO. Iṣipaya naa tun niyẹn lẹẹkan 
si, Ọlọrun KANṢOṢO. Jehofa ỌlọrunOlodumare Ti o ni gbogbo agbara ni O sọkalẹ, O si dá ara kan fun ara 
Rẹ nipa ìbí wundia, O si fi ibẹ ṣe ibugbe ki o lee jẹ Ẹjẹ Ọlọrun naa ni yoo sọ wa di ominira (tu wa silẹ 
patapata) kuro ninu awọn ẹṣẹ wa, ki o si mu wa wá si iwaju Oun Tikararẹ lai labawọn pẹlu ẹkunrẹrẹ ayọ nla.

Njẹ iwọ yoo fẹ́ afiwe Majẹmu Laelae kan bi? Jẹ ki a pada si Ọgba Idẹni. Nigba ti iroyin akọkọ kàn si Ogo 
wi pe Adamu, ọmọ Ọlọrun ṣubu, njẹ Ọlọrun ran angẹli kan bi? Njẹ O ran ọmọ kan? Njẹ O ran ẹlomiiran bi i 
tiwa? Rara, O wa FUNRARARẸ lati ra ọmọkunrin naa ti o sọnu pada. Halleluya! Ọlọrun ko fi ilana igbala le 
ẹlomiiran lọwọ. Ara Rẹ nikanṣoṣo ni O gbẹkẹle. Ọlọrun di eniyan. O si gbe láàárín wa, O si  ra  wa  pada  si

Ọdọ ara Rẹ. A gba wa la nipa “Ẹjẹ Ọlọrun.” Ọlọrun Ainipẹkun fi arakiku kan ṣe ibugbe látàrí a ti kó ẹṣẹ wa lọ. 
O di Ọdọ Agutan lati lee ta Ẹjẹ Rẹ silẹ ki O si wọ inu Ikele naa pẹlu Re.

Gba eyi yẹwo. Niwọn igba ti o jẹ wi pe Ẹjẹ Ọlọrun ni, o jẹ Ẹjẹ pípé, bi o ba si jẹ Ẹjẹ pipe naa ni o tu wa 
silẹ kuro ninu agbara ati igbekun ati eeri ẹṣẹ, nigba naa itusilẹ naa jẹ pipe, ẹkunrẹrẹ si ni. Nitori naa ko si 
idalẹbi mọ nisisinyi.

“Tani yoo ka ohunkohun si ọrun ayanfẹ Ọlọrun? Ọlọrunni o n danilare (kede wi pe a jẹ 
olododo). Tani n da ni lẹbi? Kristi ni O ku ...

Roomu 8:33-43.

Ohun ni yii, iku Rẹ fun wa ni ẹjẹ naa, Ẹjẹ naa ti tu wa silẹ. Ko si si idalẹbi mọ ni isisinyi. Yoo ha ṣe wa? 
Ko si ohun kankan ti a o da ni lẹbi fun nitori wi pe Ẹjẹ naa ti tu wa silẹ kuro ninu ẹṣẹ. A ti di ominira ati alailẹbi. 
Ma feti si eniyan, feti si Ọrọ Ọlọrun. A ti tu ọ silẹ nipa ẹjẹ naa.

Maṣe jẹ ki ẹkọ atọwọdọwọ ati ẹko adamọ ati ẹkọ ifi-idari-eniyan-rọpo-Ẹmi Mimọ dè ọ mọlẹ mọ. Ma ṣe 
jẹki a ṣì ọ lọna nipa fifi eti si awọn ti wọn sẹ́ agbara Ọrọ Ọlọrun, ti wọn si sẹ wi pe Jesu n gbala, O n wọsan, 
O n kun ni pẹlu Ẹmi Mimọ ati agbara. Jẹ ẹni Ọlọrun ti o wa ni ominira, ti a ti tu ṣilẹ nipa Ẹjẹ Oun Tikalararẹ. Ti 
o ba jẹ wi pe o ṣi fi igbagbọ rẹ si inu ẹkọ-adamọ ati ijọ-aladamọ, o daju nipa ẹri yii wi pe o ti sọ igbagbọ rẹ 
ninu Ọrọ Ọlọrun nu.

AWỌN ỌBA ATI ALUFAA

Ifihan 1:6,

“Ti o si ti fi wa jẹ ọba ati alufaa fun Ọlọrun ati Baba Rẹ; Tirẹ ni ogo ati ijọba lae ati lae.” Amin.

“O ti fi wa jẹ.” Aaa, awọn otitọ kan wa ti a nilo lati tẹnu mọ gidigidi. Ọkan ninu wọn ni eleyi. Oun! O TI FI 
WA JẸ! Igbala jẹ iṣẹ RẸ. Igbala jẹ ti Ọluwa. Gbogbo rẹ jẹ ti oore-ọfẹ Rẹ. O ràwapada fun ipinu kan. O ra wa 
fun ipinu kan. Awa jẹ ọba, awọn ọba ti Ẹmi, Aaa, a o jọba lori aye pẹlu Rẹ nigba ti O ba joko lori Itẹ Rẹ. 
Ṣugbọn lọwọlọwọ bayi a jẹ ọba ninu Ẹmi, a si n jọba lori ilẹ-ọba Ẹmi.

O sọ ninu Iwe Roomu 5:17 wi pe,

“Njẹ bi nipa ẹṣẹ ọkunrin kan iku joba nipaṣẹ ẹnikan naa; melomelo ni awọn ti n gba ọpọlọpọ 
oore-ọfẹ ati ẹbun ododo yoo jọba ninu Iye nipasẹ ẹnikan, Jesu Kristi.”

Ati ni Kololse 1:13,

“Ẹni Ti o ti gbà wa kuro lọwọ agbara okunkun ti o ṣí wa nipo sinu Ijọba ayanfẹ Ọmọ Rẹ”.

Lọwọlọwọ bayi a n jọba pẹlu Kristi, a ni agbara lori ẹṣẹ, lori aye, ẹran-ara ati eṣu. An fi iyin ati ogo Rẹ 
han; a si n fi Oun TIKALARARẸ han, nitori ti O jẹ Kristi ninu wa, Ti n fẹ, Ti o si n ṣe ifẹ inu rere Rẹ. Bẹẹ ni 
nitootọ lọwọlọwọ bayi a ti joko ni awọn ibi Ọrun ninu Kristi Jesu.

“O fi wa jẹ alufaa.” Bẹẹni. Alufaa fun Un, ti a n fi ọọrẹ iyin Ẹmi wa fun Un pẹlu ete ti a ti sọ di mimọ, ti a n 
lo aye wa gẹgẹ bi ọọrẹ didun fun Un. Ti a n sin In ninu Ẹmi ati Otitọ. Ti a n bẹbẹ, ti a si n ṣipẹ. Alufaa ati ọba 
si Ọlọrun wa. Ko yanilẹnu wi pe aye ko fà wa mọra mọ, a si jẹ eniyan ọtọ ti o ni itara si iṣẹ rere. A ti tun wa 
da ninu Rẹ lati jẹ ọmọ ti o dabi Baba wa.

ỌLỌRUN TI N BỌ

Iwe Ifihan 1:7,

“Kiyesi i, O n bọ ninu awọsanma; gbogbo oju ni yoo si ri I, ati awọn ti o gun Un ni ọkọ pẹlu; 
ati gbogbo orilẹ-ede aye ni yoo si maa pohunree ẹkun niwaju Rẹ. Bẹẹ naa ni. Amin.”

“O n bọ.” Jesu n bọ. Ọlọrun n bọ. Wolii naa n bọ. Alufaa ati Ọba maa n bọ. OHUN GBOGBO ninu 
OHUN GBOGBO n bọ. Bẹẹ naa ni, Jesu Oluwa, naa bọ kankan. Amin.

“O n bọ.” O n bọ wa ninu awọsanma ogo gẹgẹ bi igba ti a ri I lori Oke Ipalarada, ti asọ Rẹ si n kọ mọna 
bi agbara Ọlọrun ti da bo O. GBOGBOoju ni yoo si ri I. Eyi ki i ṣe akoko igbani-lọ-soke-awọn-ayanfẹ. Eyi jẹ 
igba ti O n sọkalẹ lati gba ipo ti o tọ si I gẹgẹ bi Ọba AYE. Eyi ni igba ti awọn ti o ti gun Un ni ọ̀kọ̀ pẹlu ẹkọ-
adamọ wọn ati awọn ẹkọ ijọ ifi-ẹkọ-kẹkọ-rọpọ-Ọrọ Ọlọrun yoo sọ̀fọ̀, ti gbogbo awọn eniyan yoo si pohun-
rere-ẹkun ni ibẹru-bojo nitori Rẹ, Ẹni Ti i ṣe Ọrọ Ọlọrun.

Eyi ni iṣipaya ti itan Ṣekaraya 12:9-14. Ṣẹkaraya sọ asọtẹlẹ yii ni bi ẹẹdẹgbẹtala ọdun sẹyin. Eyi ku fẹẹrẹ 
lati wa si imuṣẹ. Fetisilẹ,

“Yoo si ṣe lọjọ naa, Emi o wa lati pa gbogbo awọn orilẹdẹ-ede run ti o wa kọju ija si 
Jerusalemu.

Emi o si tu Ẹmi oore-ọfẹ ati ẹbẹ si ori ile Dafidi ati si ori Jerusalemu,wọn o si ma wo Mi Ẹni 
Ti wọn ti gun ni ọkọ...“

Wayi o, nigba wo ni ihinrere yoo pada bọ si ọdọ awọn Juu? Nigba ti ọjọ awọn Ẹya-awọn-alaikọla ba pari. 
Akoko ti to fun ihinrere lati pada si ọdọ awọn Juu. Aaa, i ba ṣe wi pe mo lee sọ nnkankan ti o fe ṣẹlẹ ni ọjọ wa 
yii gan an fun ọ. Ohun nla ti o fẹ sẹlẹ yii yoo de Ifihan ori Kọkanla yoo si mu awọn ẹlẹri mejeji ni, awọn wolii 
mejeji ni, Mose ati Elija, wọn yoo mu Ihinrere pada si ọdọ awọn Juu. A ti ṣe tan fun eyi. Ohun gbogbo ti wa 
leto-leto, gẹgẹ bi awọn Juu ti mu Ohùn-Ọlọrun yii wa fun awọn Ẹya-alaikọla, bẹ e gẹgẹ ni awọn Ẹya-alaikọla 
yoo mu Un pada tọ awọn Juu lọ, Igbani-lọsoke-awọn-ayanfẹ yoo si de.

Wayi o, ranti ohun ti a ti ka ninu iwe Ifihan ati Sekaraya. Mejeeji ṣẹlẹ ni kete ti Ipọnju Nla ba pari. Ijọ Akọbi 
naa kì yoo la Ipọnju Nla kọja. A mọ eyi, Bibeli kọni bẹẹ.

Ni akoko naa, Ọlọrun yoo tu Ẹmi Rẹ si ori idile Israẹli. Ẹmi kan naa Ti o tu si ori awọn Ẹya-alaikọla ni ọjọ 
ti wọn ni. Sẹkaraya 12:10-14, “Emi o si tu Ẹmi oore-ọfẹ ati ẹbẹ si ori ile Dafidi, ati si ori Jerusalemu: wọn o si 
maa wo Mi, Ẹni Ti wọn ti gun ni ọkọ, wọn o si ma ṣọfọ Rẹ, gẹgẹ bi eniyan ti n ṣọfọ fun ọmọ ọkunrin rẹ 
kanṣoṣo, wọn o si wa ni ibanujẹ, bi ẹni ti n banujẹ fun akọbi rẹ. Ni ọjọ naa ni ọfọ nlanla yoo wà ni Jerusalẹmu, 
gẹgẹ bi ọfọ Hadadrimmoni ni afonifoji Megiddoni. Ilẹ naa yoo ṣọfọ, idile idide lọtọọtọ; idile Dafidi lọtọ ati awọn 
aya wọn lọto; idile Natani lọtọ ati awọn aya wọn lọtọ” ati kọọkan ninu awọn idile yoo wa lọtọọtọ nigba ti O ba 
pada bọ wa ninu awọsanma ogo ni Bibọ Rẹ Lẹẹkeji. Awọn Juu ti o gun Un ni ọ̀kọ̀ yoo ri I gẹgẹ bi ipa Iwe 
Mimọ miiran ti sọ, “Nibo ha ni awọn ọgbẹ wọnyi ha ti wa”? Oun yoo sọ wi pe, “Ni ile awọn ọrẹ Mi ni” Ki i ṣe wi 
pe yoo jẹ akoko ọfọ fun awọn Juu ti okọ Ọ sile gẹgẹ bi Mesaya nikan, ṣugbọn yoo jẹ akoko ọfọ fun awọn 
eniyan ẹya-awọn alaikọla iyoku, ti wọn ti kọ O silẹ gẹgẹ bi Olugbala ọjọ ọni.

Ẹkun ati ipohun-rere-ekun yoo wa. Awọn wundia ti o sun yoo ma pohun-rere-ẹkun. Wọn duro fun ijọ ti o 
kọ lati gba ororo (ami Ẹmi Mimọ) ninu atupa wọn (apẹẹrẹ ara tabi kolobo ororo) titi ti o fi pẹ ju. Ki i ṣe wi pe 
wọn ko jẹ eniyan daradara. Wundia ni wọn, eyi si duro fun iwa rere ti o dara gidigidi. Ṣugbọn wọn ko ni ororo 
ninu fitila wọn,nitori eyi, wọn lé wọn jade si ibi ti ipohun-rere-ẹkun ati ipayin-keke gbe wa.

Jẹ ki a ṣe afiwe gbogbo nnkan wọnyi ninu Jẹnẹsisi, ori 45, ni ibi ti Josẹfu ti pade awọn arakunrin rẹ ni 
Ijipiti, ti o si fi ara rẹ han wọn. Jẹnẹsisi 45:1-7, “Nigba naa ni Josefu ko lee mu oju dá mọ́ niwaju gbogbo awọn 
ti o duro ti i; o si kigbe pe, Ẹ mu ki gbogbo eniyan ki o jade lọdọ mi. Ẹnikẹni ko si duro ti i, nigba ti Josẹfu sọ 
ara re di mímọ̀ funawọn arakunrin rẹ.O si sọkun kikan: ati awọn ara Ijipiti ati awọn ile Farao gbọ. Josẹfu si wi 
fun awọn arakunrin rẹ wi pe, Emi ni Joṣefu; baba mi wà sibẹ? Awọn arakunrin rẹ kó si lee da a lohun; nitori ti 
ẹru ba wọn niwaju rẹ. Josẹfu si wi fun awọn arakunrin rẹ pe, Ẹmi bẹ yin ẹ sunmọ ọdọ mi. Wọn sunmọ ọn. O 
si wi pe, Emi ni Josẹfu, arakunrin yin, ti ẹyin ta si Ijipiti. Njẹ nisisinyi, ẹ ma ṣe binujẹ, ki ẹ ma si ṣe binu si ara 
yin, ti ẹyin tà mi si ihin: nitori pe, Ọlọrun ni o ran mi ṣiwaju yin lati gba ẹmi la. Lati ọdun meji yii ni iyan ti n mu 
ni ilẹ: o si tun ku ọdun marun-un si i, ninu eyi ti a ki yoo ni itulẹ tabi ikore. Ọlọrun si ran mi ṣiwaju yin lati dá 
irú-ọmọ si fun yin lori ilẹ ati lati fi igbala nla gba ẹmi yin la”.

Njẹ eyi ko farawe Sẹkaraya 12 lọna ti o wu ni bi? Bi a ba pa mejeeji pọ, o di dandan ki a ri ohun ti a n sọ 
gẹlẹ.

Nigba ti Josẹfu wà ni èwe, awọn arakunrin rẹ korira rẹ. Eeṣe ti awọn arakunrin rẹ fi korira rẹ? Nitori wi 
pe o jẹ ẹni Ẹmi ni. Ko lee ṣai ma ri awọn iran ni. Bẹẹ ni ko lee ṣai ma lá awọn ala ni, ki o si tumọwọn. Eyi wa 
ninu rẹ. Ko lee fi ohun miiran han ju ohun ti o n bẹ ninu rẹ lọ. Nitori naa, nigba ti awọn arakunrin rẹ korira rẹ, 
lai ni idi kankan lasan ni. Ṣugbọn ààyò baba rẹ ni. Baba rẹ jẹ wolii, o si loye ohun ti n ṣẹlẹ. Eyi jẹ apẹẹrẹ pipe 
Kristi. Ọlọrun Baba ni ifẹ Ọmọ Rẹ, ṣugbọn awọn arakunrin Rẹ (awọn Akọwe ati awọn Farisi) korira Rẹ nitori 
wi pe O lee wo alaisan san, O lee ṣe awọn iṣẹ iyanu, O lee sọ asọtẹlẹ nipa ọjọ iwaju, O ri iran, O si n tumọ 
wọn. Eyi ko to idi rara lati korira Rẹ ṣugbọn wọn korira Rẹ, bẹẹ gẹgẹ bi awọn arakunrin Josẹfu ti ṣe, wọn 
korira Rẹ lai ni idi kankan.

Ranti bi awọn ọmọkunrin Jakọbu ṣe ṣe si Josẹfu. Wọn ju u si inu koto. Wọn mu aṣọ alarabara ti baba rẹ 
fifun un, wọn si ri i bọ inu ẹjẹ lati jẹ ki baba rẹ ro wi pe ẹranko buburu kan ni o pa ọmọkunrin naa jẹ. Wọn ta a 
fun awọn oniṣowo ẹrú ti wọn mu un lọ si Ijipiti, nibẹ si ni a tún tún un ta fun olori ogun kan. Aya olórí ogun yii 
jẹ ki a ha mọ tubu lai ṣẹ lai ro, ṣugbọn nigba ti o ṣe, ẹbun rẹ gẹgẹ bi wolii gbe e de iwaju Farao, a si gbe e 
soke si ọwọ ọtun Farao, pẹlu aṣẹ ti o tobi to bẹẹ gẹẹ ti o fi jẹ wi pe ko si ẹni ti o lee tọ Farao wa ayaafi ti o ba 
kọkọ ri Josẹfu.

Nisisinyi jẹ ki a ṣe ayewo igbe-aye Josẹfu nigba ti o wa ni Ijipiti, nitori nihin ni a ri i gẹgẹ bi afiwe Kristi 
pipe. Nigba ti o wa ni ile olórí ogun a fi ẹsun eke kan an, a fi iya jẹ ẹ, a si fi si inu túbú lai ṣẹ̀, gẹgẹ bi wọn ti ṣẹ 
fun Jesu gẹlẹ. Ni ile tubu o tumọ ala olori agbọti ọba ati olori alaṣe ọba, awọn ti a fi si ẹwọn pẹlu rẹ. A mu 
agọti ọba bọ̀ sààye rẹ̀, ṣugbọn a da ẹnikeji ni ẹbi iku. A fi Kristi si ahamọ lori igi agbelebu, Ọlọrun ati ẹniyan 
kọ Ọ silẹ. Ole kọọkan ni o wa ni ẹgbẹ ọtun ati osi Rẹ-ọkan ku, ninu ohun ti Ẹmi, ṣugbọn a fi Iye fun ekeji. Ṣe 
akiyesi wi pe nigba ti a gbe Jesu sọkalẹ lori agbelebu, a gbe Ẹ ga lọ si ọrun, O si n joko lọwọlọwọ bayi ni 
Ọwọ Ọtun Ẹmi Jehofa Nla; ko si si ẹnikẹni ti i tọ Ọlọrun wa ayaafi nipaṣẹ Rẹ. Alagbawi KAN ni o wa láàárín 
Ọlọrun ati awọn eniyan, Oun si ni ohun gbogbo ti iwọ nilo. Ko si awọn Maria tabi awọn eni mimọ kankan, 
Jesu nikan ni.

Bi a ba n tẹsiwaju pẹlu afiwe ti a ri ninu Josẹfu yii, ṣe akiyesi wi pe ohun gbogbo ti o dawọ le ni Ijipiti ni o 
yọri si rere. Iṣẹ́ rẹ̀ àkọ́kọ̀ lọdọ olori ogun naa yọri si rere. Ile tubu paapaa ṣe deedee. Nigba ti Jesu ba pada 
de, awọn aṣálẹ̀ yoo tanna bi ododo róòsi. Oun ni “Ọmọ Ilọrọ.” Gẹgẹ bi akoko kankan ko ti ṣe ṣe deedee bi ti 
akoko Josefu, bẹẹ ni igba ibukun ti aye ko i ti rí rí n bọ lori ilẹ aye. Olukuluku wa yoo joko labẹ igi ọpọtọ tirẹ, a 
o maa rẹrin, a o maa yọ, a o si wa laaye titi lae ni iwaju Rẹ. Ni iwaju Rẹ si ni ẹkunrẹrẹ ayọ ati ni Ọwọ Ọtun 
Rẹ ni dídùn inú wa titi lae. Yin Ọlọrun logo.

Fiyesi wi pe, ni ibi gbogbo ti Josẹfu lọ ni iro kakaki ti n dun lati kede wi pe o de. Awọn eniyan yoo pariwo 
wi pe, “Tẹ eekun ba fun Josẹfu!” Ko si ohunkohun ti ẹnikẹni i ba a maa ṣe, nigba ti kàkàkí naa ba dun. Bi o 
tilẹ jẹ eleere tabi oṣere-ere-itage, o ni lati dá ere rẹ duro ki o si tẹ eekun ba fun Josẹfu nigba ti iro kakaki ba 
kede wi pe o ti de. Lọjọ kan laipẹ ohun gbogbo laye yii yoo pa rọ́rọ́ nigba ti kakaki Ọlọrun ba dun, ti awọn oku 
ninu Kristi ba jinde, ati ti Owurọ Ọjọ Ainipekun ti o mọlẹ, ti o si dara ba de. Ohun gbogbo ni yoo tẹ eekun ba, 
nitori a ti kọ Ọ wi pe,

“Nitori naa Ọlọrun pẹlu si ti gbe E ga gidigidi, O si ti fi Orukọ kan fun Un Ti o bori gbogbo 
orukọ;

wi pe ni Orukọ Jesu ni ki gbogbo eekun ki o maa kunlẹ, awọn ẹni ti n bẹ ni Ọrun, ati awọn 
ẹni ti n bẹ ni ilẹ, ati awọn ẹni ti n bẹ nisalẹ ilẹ;

ati pe ki gbogbo ahọn ki o maa jẹwọ pe Jesu Kristi ni Oluwa, fun ogo Ọlọrun Baba.“

Filipi 2:9-11.

Ṣugbọn ṣe akiyesi iṣipaya ologo miiran ninu fifi Josẹfu wé Jesu yii. Nigba ti Josẹfu wa ni Ijipiti, a fun un ni 
aya kan ti ki i ṣe Juu ati nipaṣẹ rẹ o bi ọmọ ọkunrin meji, Efraimu ati Manase. Josẹfu bẹ baba rẹ ki o sure fun 
awọn ọmọde-kunrin mejeeji naa: O mu wọn wa si iwaju Jakọbu, ti o fi jẹ wi pe Manase akọbi ni o wa ni ọwọ 
ọtun, ti Efraimu si wa ni ọwọ osi. Bi Jakobu ti fẹ sure fun wọn, o dabu ọwọ rẹ, ti ọwọ ọtun fi simi le ori aburo. 
Josẹfu si pariwo soke wi pe, “Bẹẹ kọ ọ, baba mi, akọbi ni o wa ni ọwọ ọtun rẹ yii.” Ṣugbọn Jakọbu wi pe, 
“Ọlọrun ni o dabu ọwọ mi”. Nihin, afiwe, ni a ri i wi pe ibukun ti o jẹ ti awọn akọbi (awọn Juu) tẹlẹ ni a fi fun 
aburo (awọn ẹya Alaikọla) nipaṣẹ igi agbelebu (awọn ọwọ ti a dabu) ti Jesu Kristi Oluwa. Ibukun naa wa 
nipasẹ igi agbelebu. Gal.3:13-14, “Kristi ti ra wa pada kuro lọwọ egun ofin, Ẹni Ti a fi ṣe ẹgun fun wa: nitori ti 
a ti kọ ọ pe, Ifibu ni olukuluku ẹni ti a fi kọ sori igi: Ki ibukun Abrahamu ki o lee wa sori awọn Keferi nipa Kristi 
Jesu; ki awa ki o lee gba ileri Ẹmi nipa igbagbọ,” Ibukun Abrahamu wa nipasẹ agbelebu sori awọn Ẹya-
alaikọla. Awọn Juu kọ agbelebu silẹ; nitori naa Jesu fẹ iyawo ẹya awọn Alaikọla.

Jẹ ki a pada sinu itan bi Josẹfu ti pade awọn arakunrin rẹ. Iwọ yoo ranti wi pe ki i ṣe gbogbo awọn 
arakunrin rẹ ni o wá. Josẹfu mọ eyi o si fi àáké kọ́rí wi pe gbogbo awọn arakunrin oun ni o gbọdọ farahan 
niwaju oun, lai jẹ bẹẹ kò lee sọ ara rẹ di mímọ̀ fun wọn. Ni ikẹyin, wọn mu ẹni ti ko si láàárín wọn wa, 
Bẹnjamini kekere. Bẹnjamini kekere yii ẹni ti i ṣe ọmọ iya ati ọmọ baba Josẹfu, o mu ọkan rẹ yọ mọ ọn 
gidigidi. Nigba ti Josẹfu tiwa, ani Jesu, ba de Yoo tọ awọn eniyan ti wọn ti n pa awọn ofin Ọlọrun mọ, ti wọn si 
ti pada lọ si Palẹsitini, ọkan Re yoo yọ mọ wọn gidigidi. Bẹnjamini kekere yii ni o jẹ afiwe awọn ọkẹ-meje-
leẹgbaaji (144,000) awọn ọmọ Israẹli ti wọn ti pada si Palẹsitini lati inu gbogbo orile-ede aye fun idande wọn. 
Wọn yoo wa ni imurasilẹ lati gba A tọwọtẹsẹ, Ẹni ti mimọ Rẹ ni ọna ti o tọ́ jẹ Iye-Ainipẹkun. Wọn yoo wi pe, 
“Eyi I ni Ọlọrun wa Ẹni Ti a ti n murasilẹ fun.” Nigba naa ni wọn yoo si ri I Ẹni Ti wọn ti gun ni ọkọ. Wọn yoo si 
kigbe pẹlu ẹru ati ibanujẹ wi pe, “Nibo ni O ti gba awọn ọgbẹ buruku wọnyi? Bawo ni ó ṣe ṣẹlẹ?” Wọn yoo 
pohunrere-ẹkun, wọn yoo si sọkun, ẹbí kọọkan lọtọọtọ ati ẹni kọọkan lọtọọtọ ninu irora ibanujẹ.

Nibo ni Ijọ awọn Ẹya-alaikọla yoo wa nigba ti Jesu n fi ara Rẹ han fun awọn arakunrin Rẹ? Ranti wi pe 
aya Josẹfu pẹlu awọn ọmọ rẹ mejeeji wa ninu aafin, nitori wi pe Josẹfu ti paṣẹ wi pe, “Jẹ ki gbogbo eniyan 
kuro ni ọdọ mi, mu gbogbo wọn kuro ni iwaju mi.” Nitori naa iyawo ti o jẹ Ẹya-alaikọla yii wa ni ipamọ ni aafin 
Josẹfu. Nibo ni Ijọ awọn Ẹya-alikọla yoo lọ ni Igbani-lọsokẹ-awọn-ayanfẹ? Si inu Aafin ni. A o mu iyawo naa 
kuro lori ilẹ aye yii. A o gba a sokẹ lati pade Oluwa rẹ ninu awọsanmọ ki Ipọnju Nla ni to de. Fun ọdun mẹta 
ati aabọ, ni  igba  ti  a  o  maa  tu  irunu  ẹsan  Ọlọrun  jade  sori  ilẹ  aye,  yoo  wa  ninu  Ase  Igbeyawo  nla  ti  Ọdọ

Agutan naa. Nigba naa ni Yoo pada wa,ti Yoo si fi iyawo Rẹ silẹ ni “ile Baba Rẹ”, nigba ti O n sọ ara Rẹ di 
mimọ̀ fun awọn arakunrin Rẹ. Ni asiko yii gan an, ni majẹmu ti aṣodi-si-kristi ti awọn Juu ti ṣe pẹlu Roomu 
yoo fori ṣánpọ́n. Roomu ati awọn asọmọgbe rẹ yoo ran awọn ọmọ ogun wọn ki wọn lọ run awọn Juu ti nbẹru 
Ọlọrun, ti si n gbe ninu Ọrọ Rẹ.

Ṣugbọn bi wọn ṣe n bọ lati doju ija kọ ilu naa lati pa a run, ami i bibọ Ọmọ Eniyan yoo farahan loju ọrun 
pẹlu awọn ẹgbẹ́ ọmọ ogun Rẹ nla lati run awọn ti wọn ti n pa ilẹ aye run. Nigba ti a ti lé ọta sẹyin tan, Jesu 
yoo wa, Yoo si fi ara Rẹ han fun awọn 144,000. Nipa riri awọn isẹ nla ti igbala Rẹ yii,wọn ti wa mọ agbara 
Rẹ. Ṣugbọn nigba ti wọn ri awọn ọgbẹ Rẹ pẹlu, ti wọn si mọwi pe awọn ti kọ Ọ silẹ titi di wakati naa, eyi mu 
ki wọn bẹrẹ si sọkun pẹlu ikeroraati ijaya ati ẹru, ani, gẹgẹ bi awọn arakunrin wọn atijọ ti ṣe nigba ti wọn duro 
niwaju Josẹfu pẹlu ifoya gidigidi wi pe a o pa wọn. Ṣugbọn gẹgẹ bi Josẹfu ṣe sọ, “Ẹ ma binu si ara yin. O 
daa bẹẹ, gbogbo rẹ ko sẹyin Ọlọrun. Ọlọrun jẹ ki o ri bẹẹ lati da ẹmi si ni.” Bẹẹ gẹlẹ ni Jesu yoo sọ Ọrọ 
alaafia ati ifẹ si wọn.

Eeṣe ti awọn Juu fi kọ Jesu silẹ? Gbogbo rẹ kó ṣẹyin Ọlọrun. Eyi ni ọna kanṣoṣo ti O fi lee mu iyawo 
ninu awọn Ẹya-alaikọla jade wa. O kú lori igi agbelebu lati gba ijọ awọn Ẹya-alaikọla kuro lọwọ iku.

Wayi o, awọn 144,000 wọn yii ki i ṣe ara Iyawo naa. Ni Ifihan 14:4 a pe wọn ni wundia, wọn si n tẹlẹ Ọdọ 
Agutan ni ibi yoowu ki O lọ. Pe wọn ko ba ara wọn jẹ pẹlu obinrin fi han ni wi pe iwẹfa ni wọn. (Matt. 19:12). 
Awọn iwẹfa wọnyi ni olutọju iyẹwu awọn ayaba. Iranṣẹ ni wọn. Ṣe akiyesi wi pe wọn ko joko ninu Itẹ naa, 
ṣugbọn, wọn wa niwaju Itẹ. Rara, wọn ko si ninu Iyawo naa, ṣugbọn wọn yoo wa ninu Ijọba Ẹgbẹrun ọdun 
Ologo naa.

A wa ri i wi pe nigba ti awọn wọnyi ti o kẹyin ninu awọn ọmọ Israẹli ba ti dapọ mọ Oluwa ninu ifẹ, ti a si ti 
pa ọta run, Ọlọrun yoo pese Oke Mimọ Rẹ, Ọgba Edẹni Rẹ tuntun fun iyawo naa, ati fun iranṣẹ Oun ati 
iyawo naa, fun faaji ẹlẹgbẹrun ọdun lẹyin igbeyawo lori ilẹ-aye. Gẹgẹ bi Adamu ati Eefa ti wa ninu Ọgba naa 
ti wọn ko si pari ẹgbẹrun ọdun naa, bayi Jesu, Adamu wa ti o kẹyin, ati Eefa Rẹ (Ijọ Otitọ) yoo mu gbogbo 
ilana Ọlọrun ṣẹ.

Aaa, Ọrọ Bibeli ma a tun un wáyé loore-koore. Ohun ti o ṣẹlẹ si Josẹfu ati awọn arakunrin rẹ tun ti fẹrẹ 
ṣẹlẹ bayi, nitori ti Jesu n bọ laipẹ.

Bi a ti n fẹ fi akawe nipa Josẹfu yii silẹ, mo ni ohun kan lati tun mu wa si akiyesi rẹ nipa igba ikẹyin yii. 
Iwọ yoo ranti wi pe gẹgẹ bi Josẹfu ṣe duro niwaju awọn arakunrin rẹ nigba ti Bẹnjamini ko si nibẹ pẹlu wọn, o 
ba wọn sọrọ nipasẹ ogbufọ bi o tilẹ jẹ wi pe o gbọ ede Heberu daradara. O fi ede miiran sọrọ si awọn 
arakunrin rẹ. Njẹ o mọ wi pe Ijọba Agbaye akọkọ ti awọn Ẹya-alaikọla ni (ori wura, Igba Ijọba Awọn ara 
Babiloni) pari pẹlu iṣẹ kan ti a ran lati ọdọ Ọlọrun ni ede ajeji, ti a si kọ si ara ogiri? Igba ijọ yii yoo pari ni ọna 
kan naa. Ọpọlọpọ ede aimọ ti a n ri ni ọjọ wa yii jẹ ifidimulẹ miiran wi pe awọn Igba awọn Ẹya-alaikọla ti pari, 
ati wi pe Ọlọrun ti n pada si ọdọ Israẹli.

O n bọ kankan. Alfa ati Omega, Wolii, Alufa ati Ọba, Ohun Gbogbo ninu Ohun Gbogbo,Oluwa Ọlọrun 
awọn Ọmọ Ogun, n bọ kankan. Bẹẹ naa ni Jesu Oluwa, Ọlọrun Otitọ Kanṣoṣọ, maa bọ kankan!


